
اَیوّب
موقدّمه

ت��اری��دان  اَیّ����وب عملی‌صالح و  ب�ل�الار چکن بئر ائنسانین حکایتی‌دئر.  ب��ؤی��وک  »اَیوّب« کئتابی 
قورخان بئر آدام ائدی. لاکئن بوتون اؤولادلارینی و وار-دؤولتئنی اَلدن ورئر و آغیر بئر ناخوشلوغا 
دوچ����ار اول����ور. لاک��ئ��ن او، ت��اری��ی��ا اولان ائمانینی ائ��ت��ئ��رم��ئ��ر. کئتابین م��وعَ��لّ��ئ��ف��ی ش��ع��ر اوس��ل��وب��ون��دا اوچ 
دئیالوگا ی��ر ورئ��ر ک��ی، ب��و حادئثه‌لر ب���اره‌ده اَیّ��وب�لا دوس��ت�لاری آراس��ی��ن��دا ب��اش ورئ���ر. ب��و صؤحبتلرده، 
اَیّ���وب���ون دوس���ت�ل�اری چ��ال��ی��ش��ی��ردی�لار ک���ی، دئ��ن��ی رس��م-روس��وم�لاری��ن��ا دای����ان����اراق، اَیّ���وب���ون چکدئیی بو 
عذابلاری بئر نحوله تشرئح اتسئنلر و بو نتئجه‌یه یتِئشئرلر کی، بو ب�لالاری اَیوّبا تاری گؤندَ‌رئب 
کی، اونو جزالاندیرسین؛ او تاری کی، یاخشی عمل‌لره پاداش ورئر و پئس عمل‌لری جزالاندیریر. 
آمّا اَیوّب بله دوشونمور. اَیوّب اؤزونون صالح اولدوغونا دایانیر و اؤزونو بله آغیر جزایا موستحََق 

گؤرمور. بو اوزون موذاکئره‌لردن سونرادیر کی، تاری اؤزو اَیوّبا جاواب ورئر.
اَیوّب باشا دوشه بئلمئر کی، تاری نئیه اونون باشینا بله بلالار گلمه‌سئنه ائجازه ورئر. او، اؤز 
بَ��رائ��ت قازانسین. ت��اری  اَل���دن ورم��ئ��ر، لاکئن چالیشیر ک��ی، تارینین ح��وض��ورون��دا اؤزون���ه  ائمانینی 
اَیّ��وب��ون سوآللارینا ج��اواب ورمئر. اون��ون یرئنه، اؤز ق��ودرت و حئکمتئنی اَیّ��وب��ون گ��ؤزو قاباغیندا 

تصوئر ادئر و سونرا اَیوّبو گؤروروک کی، تارینین حوضوروندا تؤوبه ادئر.
کئتابین آخیریندا دیئلئر کی، ایوّب داها بؤیوک ثروته چاتیب اَوّلکئندن داها یاخشی وضعئیّته 
قاییدیر. تاری اَیوّبون دوستلارینی آغیر بئر شکئلده مذمّت ادئر، چونکی دئنی رسم-روسوملارا 

دایاناراق، تارینین ذات و طبئعتئنی درک اده بئلمه‌مئشدئلر.

اَیوّبون شخصئیتّ و دؤولتَی

اَیّ���وب آدل��ی بئر آدام 1  �ع������وص دئیاریندا 
وار ائدی. اَیوّب کامئل و دوز بئر آدام 
ائدی؛ تاریدان قورخوردو و پئسلئکدن اؤزونو 
و  اوغلو  ی��دّی  2 اونون  اوزاق ساخلاییردی. 
اون��ون  م��ال��ی��ن��دان  3 دونیا  ائ���دی.  وار  ق��ی��زی  اوچ 
ی����دّی م��ئ��ن ق���وی���ون���و، اوچ م��ئ��ن دَوه‌س������ی، ب��ش 
ی���وز ج���وت اؤک�����وزو، ب��ش ی���وز دئ��ش��ی اشِ��ش��ه‌ی��ی 
و بئر چ��وخ نؤکری وار ائ��دی؛ ال��ه ک��ی، شرقده 

یاشایان بوتون آداملاردان لاپ بؤیوک ائدی.
اؤز  هَ��ره‌س��ی  گ��دئ��ب  اوغ��ول�لاری  4 اونون 
ن��ؤوب��ه‌س��ئ��ن��ده اوِئ���ن���ده ضئیافت وِرَردئ���ل���ر و آدام 
گ��ؤن��دَ‌رئ��ب اوچ ب��اج��ی�لاری��ن��ی دا چ��اغ��ی��راردی�لار 
5 اونلارین  ائ��چ��س��ئ��ن��ل��ر.  ِ��ی��ئ��ب  ی اون��ل��ارلا  ک���ی، 
ض��ئ��ی��اف��ت گ���ون���ل���ری ب���ئ���ر دؤور ب���اش���ا چ���ات���ان���دان 
سونرا اَیوّب گؤندَ‌رئب اونلاری تقدئس ادَِردی 
و س��ح��ر ارِکَ�����ن ق��ال��خ��ی��ب اون�ل�اری���ن هامیسینین 
ساییسینا گؤره یاندیرما قوربانی تقدئم ادَِردی. 
چ��ون��ک��ی دئ����یَ����ردی: »بلَکی اؤولادلاری��������م گ��ون��اه 
ل��ع��ن��ت اتمئشلر.« و  ت��اری��ی��ا  ادئ�����ب اورکَ���ل���رئ���ن���ده 

اَیوّب همئشه بله ادَِردی.

اَیوّبون بئرئنجی ائمتاحانی
6 بئر گون ائلاهی وارلیقلار اؤزلرئنی تقدئم 
ات���م���ک اوچ�������ون ربّ����ئ����ن ح����وض����ورون����ا گ��ل��دئ��ل��ر و 

شیطان دا اونلارلا گلدی.
7 رب شیطانا ددی: »هارادان گلئرسن؟«

ربّ���ه ج���اواب ورئ���ب ددی: »دونیانی  شیطان 
دولانماقدان، ائچئنده گَزمَکدن.«

8 رب شیطانا ددی: »آیا قولوم اَیوّبا یاخشی 
ب��ئ��ر دئ���قّ���ت ات���دئ���ن؟ دون����ی����ادا اون�����ون ک��ئ��م��ی هچ 
کس یوخ! کامئل و دوز بئر آدام کی، تاریدان 
قورخار و پئسلئکدن اؤزونو اوزاق ساخلایار.«
9 او زام��ان شیطان ربّ��ه ج��اواب ورئ��ب ددی: 
»مگر اَیّ��وب تاریدان بوشونا قورخور؟! 10 مگر 
سن اون��ون اطرافینا، اوِئنئن اطرافینا، بوتون وار-

یوخونون اطرافینا حاصار چکمه‌یئبسن؟! اونون 
اَللرئنئن ائشئنه برکت ورئبسن ک��ی، مالی ی��رده 
چوخالیب. 11 آمّا ائندی اَلئنی اوزات و بوتون 
وار-یوخونو آرادان آپار. گؤزونون قاباغیندا سنه 
»باخ،  ددی:  شیطانا  12 رب  اده‌‌جک.«  لعنت 
اون��ون بوتون وار-یوخو سنئن اَلئنده‌‌دئر، آنجاق 
ب��ل��ه‌ج��ه شیطان   »! اَل��ئ��ن��ی اوزاتما اون���ون اؤزون���ه 

ربئّن حوضوروندان اشِئیه چیخدی.
13 بئر گون، او زامان کی، اَیوّبون اوغوللاری 
و قیزلاری بؤیوک قارداشلارینین اوِئ��ن��ده ییِئب 
اَیّ���وب���ا گلئب  قاصئد  14 بئر  ائ��چ��ئ��ردئ��ل��ر،  ش���راب 
دئ��ش��ی  س��������وروردول��������ر،  ج������وت  »اؤکوزلر  ددی: 
اشِ��شَ��ک��ل��ر ده اون��ل�اری����ن ی��ان��ی��ن��دا اوت�ل�ای���ی���ردی�ل�ار. 
ادئ�����ب  ه�����وج�����وم  س�����اب�����ال�����ی‌لار  واخ���������ت  15 او 
اون�لاری آپاردیلار و نؤکرلری قیلینج آغزیندان 
ک��چ��ئ��رت��دئ��ل��ر. آن���ج���اق تَ����ک م���ن ق��اچ��م��ی��ش��ام ک��ی، 
سنه خبر گتئرئم.« 16 بو آدام حله دانیشیردی 
کی، آی��ری بئری گلئب ددی: »گؤیدن تارینین 
ن�����ؤک�����رل�����ری  و  ق�������وی�������ون���ل���اری  و  دوش�������������دو  اودو 
ی��ان��دی��ردی و اون��ل�اری تلف ات���دی. آن��ج��اق تکَ 
م��ن قاچمیشام ک��ی، سنه خبر گتئرئم.« 17 ب��������و 
آدام ح��ل��ه دان��ی��ش��ی��ردی ک���ی، آی����ری ب��ئ��ری گلئب 
دَوه‌ل����رئ����ن  اول������وب  دس���ت���ه  اوچ  »کَلدانئلر  ددی: 
اوستونه هوجوم گتئردئلر و اونلاری گؤتوروب 
آپ��������اردی����ل���ار، ن�����ؤک�����رل�����ری ده ق���ی���ل���ی���ن���ج آغ����زی����ن����دان 
ک��چ��ئ��رت��دئ��ل��ر. آن���ج���اق تَ����ک م���ن ق��اچ��م��ی��ش��ام ک��ی، 
سنه خبر گتئرئم.« 18 بو آدام حله دانیشیردی 
ب��ئ��ری گلئب ددی: »اوغوللارین و  ک���ی، آی���ری 
ق��ی��زلاری��ن ب��ؤی��وک ق��ارداش�لاری��ن��ی��ن اوِئ���ن���ده ییِئب 
شراب ائچئردئلر کی، 19 بئردن صحرا طرفئندن 
گوجلو بئر یل گلئب اوِئن دؤرد کونجوندن اله 
ووردو ک��ی، اوِ ج��اوان�لاری��ن اوستونه ییخیلدی 
و اون�لاری��ن هامیسی اؤل���دول���ر. آن��ج��اق تَ��ک من 

قاچمیشام کی، سنه خبر گتئرئم.«
ج��وبّ��ه‌س��ئ��ن��ی  ق��ال��خ��دی،  اَیّ������وب  زام�����ان  20 او 
ی���ی���رت���دی، ب��اش��ی��ن��ی��ن ت��وک��ل��رئ��ن��ی کَ����س����دی، و ی��ره 

دوشوب سجده اتدی. 21 و ددی:

 1‏:​1–​21 اَیّوب

»آنامین قارنیندان لوت چیخدیم،
اورایا لوت ده گده‌رم.

رب وردی،
رب ده آلدی.

ربئّن آدی موبارک اولسون.«
22 بونلارین هامیسیندا اَیوّب گوناه اتمه‌دی 

و تارییا یاوا بئر سؤز دِمه‌دی.

اَیوّبون ائکئنجی ائمتاحانی

�ائلاهی مؤوجودلار گئنه اؤزلرئنی تقدئم 2 
اتمک اوچون ربئّن حوضورونا گلدئلر. 
ش��ی��ط��ان دا اون��ل��ارلا گ��ل��دی ک���ی، اؤزون�����و ربّ��ئ��ن 
حوضوروندا تقدئم اتسئن. 2 رب شیطانا ددی: 

»هارادان گلئرسئن؟«
شیطان ربهّ جاواب ورئب ددی: »دونیانی 

دولانماقدان، ائچئنده گَزمَکدن.«
3 رب شیطانا ددی: »آیا قولوم اَیوّبا بئر دئقّت 

اتدئن؟ دونیادا اونون کئمی هچ کس یوخ! کامئل 
و دوز بئر آدام ک���ی، ت���اری���دان ق��ورخ��ار و اؤزون���و 
پئسلئکدن اوزاق ساخلایار. گرچی اون��و هلاک 
ات��م��ک اوچ����ون م��ن��ی س��ب��ب��س��ئ��ز ت��ح��رئ��ک ات��دئ��ن، 

لاکئن او حله ده کامالیندا ثابئت دورور.«
»دَری  ددی:  ورئ���ب  ج����اواب  ربّ���ه  4 شیطان 

ائ��ن��س��ان اؤز ج��ان��ی��ن��دان اؤت����ری  ع��وض��ئ��ن��ه دَری. 
بئر  اَل��ئ��ن��ی  5 آمّا  کِ��چَ��ر.  ب��وت��ون وار-ی��وخ��ون��دان 
ت���ئ���ن���ه دَی،  اَ اون������ون س���وم���وی���ون���ه و  اوزادی��������ب 

گؤزونون قاباغیندا سنه لعنت اده‌‌جک.«
اَلئنده!  سنئن  او  »باخ،  ددی:  شیطانا  6 رب 

آنجاق اونون جانینی آلما.«
7 شیطان ربئّن حوضوروندان اشِئیه چیخدی 

و اَیوّبو، آیاغینین آلتیندان تپه‌سئنه قدر، پئس 
قاشیماق  اؤزونو  8 اَیوّب  ووردو.  چئبانلارلا 
اوچون بئر صاخسی پارچاسی گؤتوروب کول 

ائچئنده اوتوردو.
ده  »حله  ددی:  اون�����ا  آروادی  واخ�����ت  9 او 
کامالیندا ثابئت دوروبسان؟ تارینی سؤو و اؤل 

باری.«

10 آمّا اَیوّب اونا ددی: »آخماق آروادلارین 
یاخشیلیغی  ت��اری��دان  دانیشیرسان!  بئری کئمی 
اتمه‌یک؟« و  ق��ب��ول  یامانلیغی  آمّ���ا  ادَِک،  ق��ب��ول 
ب��ون�لاری��ن هامیسیندا اَیّ���وب دئ��ل��ی ائ��ل��ه ه��چ بئر 

گوناه اتمه‌دی.

اَیوّبون اوچ دوستو
لِ���ئ���فَ���ز،  ا تِ��ی��م��ان��ل��ی  دوس���ت���و  اوچ  11 اَیوّبون 
ش����واَخ����ل����ی ب����ئ����ل����دَد، و نَ���عَ���م���ات���ل���ی ص����وفَ����ر اون�����ون 
ب��اش��ی��ن��ا گ��ل��ن ب���وت���ون ب��ل��الاری اش���ئ���دئ���ب، ق���رار 
وردئ��ل��ر ک��ی، ه��ر بئری اؤز یرئندن اون���ون یانینا 
گ��ل��س��ئ��ن و ب��ئ��رب��ئ��رل��ری ائ���ل���ه گ����ؤروش����دول����ر ک��ی، 
بئرلئکده گ��دئ��ب اون��ون�لا ه��م��درد اول��س��ون�لار و 
اونا تسلّی ورسئنلر. 12 اوزاقدان اَیوّبو گؤرَ‌نده 
هؤنکور-هؤنکور  باغیریب  و  تانیمادیلار  اون��و 
آغلاماغا باشلادیلار. هر بئری اؤز جوبهّ‌سئنی 
ی��ی��رت��ی��ب و گ���ؤی���ه، ب���اش�ل�اری اوس���ت���ون���ه ت���ورپ���اق 
گ��ج��ه  ی���دّی  گ���ون  ی���دّی  13 اَیوّبلا  آت���دی�ل�ار. 
تورپاق اوستونده اوتوردولار. هچ بئری اونونلا 
بئر س��ؤز ده دان��ی��ش��م��ادی، چونکی دردئ��ن��ئ��ن نه 

قدر بؤیوک اولدوغونو گؤردولر.

اَیوّب دانیشیر

�ب������ون������دان س���ون���را اَیّ�����وب آغ��زی��ن��ی آچ��ی��ب 3 
2 و  ات�����دی.  ل��ع��ن��ت  گ���ون���ه  دوغ���ول���دوغ���و 

دئله گلئب ددی:
»کاش کی، من دوغولان گون یوخ  	3 	

اولایدی!
او گجه ده یوخ اولایدی کی، ددئلر:
“بطنده بئر اوغلان عمله گلدی!”

او گون قارا گله‌یدی، 	4 	
قیدئنه  اونون  تاری  یوخاریدان 

قالمایایدی،
او گون اوچون سحر آچیلمایایدی.

او گونو ظولمت و قارا قارانلیق  	5 	
بورویه‌یدی،

اوزونو بولود توتایدی،

 1‏:​22–​3‏:5 اَیّوب

 3‏:8 لئویاتانین هانسی حیوان اولدوغو بئلئنمئر. نسلی آرادان گتمئش بئر حیوان گومان ادئلئر. تئمساح کئمی بئر 
حیوان اولا بئلر.

ائشیغینی قارانلیق باتیرایدی.
او گجه‌یه گلئنجه، 	6 	

قارا قارانلیق اونو قاپسین،
ائلئن گونلری آراسیندان کَسئلسئن،

آیلارین ساییسینا گئرمه‌سئن.
بلی، قوی او گجه سونسوز اولسون، 	7 	

اوندان شادلیق سَسی اشِئدئلمه‌سئن.
قوی گونو لعنت ادنلر اونو لعنت اتسئنلر، 	8 	

اونلار کی، لئویاتانی * اویاندیرماقدا 
ماهئردئرلر.

قوی اونون سحر اولدوزلاری سؤنسون، 	9 	
ائشیغا اومئد باغلاسین، لاکئن اولماسین،

فجرئن شوعاعلارینی گؤرمه‌سئن.
چونکی آنامین بطنئنئن قاپیلارینی  	10 	

اوستومه باغلامادی،
سیخینتینی گؤزلرئمدن گئزلتَمه‌دی.

نه اوچون آنا بطنئنده اؤلمه‌دئم؟ 	11 	
آنامین قارنیندان چیخینجا آخیر 

نفسئمی چکمه‌دئم؟
پئشوازیما نئیه دئزلر چیخدی؟ 	12 	

نئیه دؤشلر چیخدی کی، اونلاردان اَمئم؟
چونکی ائندی اوزانمیش و ساکئت  	13 	

اولاردیم،
او زامان یاتمیش و دئنجَلمئش اولاردیم؛

دونیانین او پادشاهلار و موشاوئرلری  	14 	
ائله کی،

اؤزلرئنه وئرانه‌لری تزه‌دن بئنا ادئرلر؛
یا دا قیزیلی اولان ریئسلرله کی، 	15 	
اوِلرئنی گوموشله دولدورورلار.

نه اوچون دوشموش اوشاق کئمی، 	16 	
ائشیق اوزونو اصلا گؤرمه‌یَن بئر کؤرپه 

کئمی،
باسدیریلمادیم؟

اورادا شرور آداملار قضبلرئندن آرتیق  	17 	
دوشورلر،

و یورغونلار راحاتلارینی تاپیرلار.
اورادا محبوسلار بئرلئکده راحاتلانیرلار، 	18 	
زئندانبانین دا قیشقیرتیسینی اشئتمئرلر.
کئچئک ده اورادیر، بؤیوک ده اورادادیر، 	19 	

قول دا آغاسیندان آزاددیر.
نه اوچون فلاکته دوشموش آدام ائشیق  	20 	

اوزو،
جانلاری آجی اولانلار دا حیات 

گؤرور؟
اونلار کی، اؤلومو آرزولاییرلار، 	21 	

آمّا گلمئر،
اونو خزئنه آختارانلار کئمی قازیب 

آختاریرلار.
اونلار کی، قبئری تاپاندا اویناییب  	22 	

شادلیق ادئرلر.
نه اوچون یولو گئزلی اولان آداما ائشیق  	23 	

ورئلئر،
اونا کی، تاری اونون اطرافینی چَپَرله‌یئب؟
چونکی آه-زاریم چؤره‌یئمدن قاباق گلئر، 	24 	

و ناله‌لرئم سو کئمی تؤکولور.
قورخدوغوم شیلر باشیما گلئر، 	25 	

دهشت اتدئیئم شیلر اوستومه تؤکولور.
آراملیغیم یوخدور، 	26 	

ساکئتلئیئم یوخدور،
راحاتلیغیم یوخدور،

آنجاق سیخینتی وار.«

الِئفَز

ج��اواب ورئب 4  الِئفَز  تیِمانلی  زام��ان  �او 
ددی:

»اگر بئری سنه بئر سؤز دِسه، ائنجه‌‌یَرسن؟ 	2 	

آمّا کئم اؤزونو دانیشماقدان ساخلایا 
بئلر؟

باخ، سن چوخ آداملارا درس ورئبسن؛ 	3 	
ضعئف اَللره قووّت ورئبسن.
سؤزلرئن ییخیلانی قالدیریب، 	4 	

اَسن دئزلری مؤحکمله‌دئبسن.
آمّا ائندی کی، سنئن اؤز باشینا گلئر، 	5 	

تابدان دوشوبسن،
سنه توخونوب، اؤزونو ائتئرئبسن.
مگر سنئن بل باغلادیغین، تاریدان  	6 	

قورخدوغون دیئل؟
مگر اومئد باغلادیغین، اؤز یوللارینین 

کامالی دیئل؟
دوشون بئر آز: 	7 	

تقصئرسئز آدام مگر اولوب هلاک 
اولسون؟

هارادا دوز آداملار یوخ اولوبلار؟
منئم گؤردویومه گؤره، 	8 	

پئسلئیی شوخوملایانلار، زحمت 
توخومو سَپَنلر،

اونو دا بئچَرلر.
اونلار تارینین نفسی ائله یوخ اولورلار، 	9 	

و قضبئنئن آلووو اونلاری اودور.
شئرئن نرَئلتئسی، آصلانین سَسی، 	10 	

جاوان شئرلرئن دئشلری کَسئلئر.
گوجلو آصلان، شئکاری اولمادیغی  	11 	

اوچون، هلاک اولور،
دئشی شئرئن بالالاری دا داغیلیر.

منه گئزلئجه بئر سؤز گلدی، 	12 	
اوندان قولاغیم بئر پیچیلتی اشئتدی.

گجه رؤیالاریندان دوغان فئکئرلر ائچئنده، 	13 	
ائنسانلاری آغیر یوخو باسان زامان،

اوستومه قورخو و تئتره‌مه گلدی، 	14 	
بوتون سوموکلرئمی لرزه‌یه سالدی.
اوزومون قاباغیندان بئر روح کچدی، 	15 	

بدنئمئن توکلری بئز-بئز دوردو.
او روح دوردو، 	16 	

لاکئن من گؤرونوشونو سِچه بئلمه‌دئم.
گؤزلرئمئن قاباغیندا بئر شکئل وار ائدی؛

هر شی ساکئت ائدی،
سونرا بئر سَس اشئتدئم:

مگر ائنسان تارینین حوضوروندا صالح  	17 	
اولا بئلر؟

مگر ائنسان خالئقئنئن حوضوروندا 
طاهئر اولا بئلر؟

باخ، او حتاّ اؤز قوللارینا دا اعتئماد اتمَز، 	18 	
ملکلرئنده ده تقصئر تاپار.

بس گؤر نه قدر چوخ، پالچیق اوِلرده  	19 	
! یاشایانلاردا

اونلاردا کی، بونؤوره‌لری تورپاقدادیر،
اونلار کی، گووه‌دن تزِ اَزئلئرلر.

سحرله آخشام آراسیندا محو اولورلار، 	20 	
کئمسه فرقئنی ورمه‌دن یوخ اولورلار.

مگر چادیرلارینین ائپلری ائچلرئنده  	21 	
قوپاریلماییب؟

اؤلورلر، لاکئن حئکمتسئز.

�ائندی چاغیر؛5 
آیا سنه جاواب ورن بئری وار؟
اوز  بئرئنه  هانسی  موقدّسلرئن 

توتاجاقسان؟
دوغرودان دا، سفه آدامی قضب اؤلدورَر، 	2 	

نادانی دا حسد هلاک ادَِر.
آدامین کؤک سالدیغینی  من سفه  	3 	

گؤرونجه،
فورَن یوردونو لعنت اتدئم.

اؤولادلاری اَمئن-آمانلیقدان اوزاقدیرلار، 	4 	
محکمه دروازسیندا اَزئلئرلر،

اونلاری قورتاران دا یوخدور.
سفه آدامین بئچدئیئنی آج آدام ییِئر، 	5 	

اونو تئکانلار آراسیندان بله آلیر.
و ثروتئنی سوسوز آدام اودماق ائسته‌یئر.

چونکی فلاکت یردن چیخماز، 	6 	
زحمت ده تورپاقدان بئتمَز؛

اله بئل کی، هاوایا آتیلان اود قورلاری‌دیر، 	7 	

ائنسان زحمت اوچون دوغولور.
من اولسایدیم، تارینی آختاراردیم، 	8 	

ائشئمی ده تارییا تاپشیراردیم.
او، درک اتمه‌دئیئمئز بؤیوک ائشلر گؤرور، 	9 	

ساییسیز عجایئبلر!
یر اوستونه یاغیش ورئر، 	10 	

چؤللره سولار آخیردیر.
آلچاقلاری اوجا یرلره قویور، 	11 	

اَمئن-آمانلیغا  اولانلاری  یاسلی 
چیخاردیر.

حئیله‌گر آداملارین تدبئرلرئنی پوزور کی، 	12 	
اَللری هچ بئر ائش بجَِرمه‌سئن.

حئکمتلی آداملاری اؤز حئیله‌لرئنده توتور، 	13 	
کلکباز آداملارین تدبئرلرئنی تز ییخیر.

گوندوزلری قارانلیغا دؤنور، 	14 	
گون اورتا واختی اَل سورته‌-سورته 

یرِئیئرلر،
اله بئل کی، گجه‌دئر.

لاکئن او، مؤحتاج آدامی، 	15 	
اونلارین آغزینین قیلینجیندان،

قودرتلی آدامین اَلئندن قورتاریر.
اله کی، چاره‌سئز آدامین اومئدی اولسون، 	16 	

و عدالتسئزلئک آغزینی باغلاسین.
خوش او آدامین حالینا کی، 	17 	

تاری اونو مذمّت ادئر.
اونا گؤره ده،

قادئری-موطلقئن تأدئبئنی حقئر گؤرمه.
چونکی او یارالایار، لاکئن باغلایار دا؛ 	18 	
او وورار، لاکئن اَللری شفا وِرَر ده.

آلتی سیخینتیدان سنی قورتارار؛ 	19 	
بئر زئیان سنه  بله هچ  یدِّئسئنده 

توخونماز.
قحطئده سنی اؤلومدن، 	20 	

موحارئبه‌ده سنی قیلینجین قودرتئندن 
گری آلار.

قامچیلایان دئللردن اوزاق قالارسان، 	21 	
هلاکت گلدئیی واخت دا قورخمازسان.

هلاکت و آجلیق واختی گولرسن، 	22 	
و یرئن وحشی حیوانلاریندان 

قورخمازسان.
چونکی چؤلون داشلاری ائله عهدئن  	23 	

اولار،
چؤلون وحشی حیوانلاری دا سنئنله 

باریش ائچئنده اولارلار.
بئلرسن کی، چادیرین سالاماتدیر، 	24 	

مولکونو یوخلایارسان و بئر اَسکئک 
تاپمازسان.

بئلرسن کی، نسئلئن چوخ اولاجاقدیر، 	25 	
و اؤولادلارین یرئن اوتو کئمی.

کامئل قوجالیقدا قبئره گلرسن، 	26 	
نجه کی، تاخیل دسته‌لری مؤوسومونده 

ییغیلیر.
باخ، بئز بونو آراشدیرمیشیق؛ 	27 	

بله دئر،
اونون اوچون ده، قولاق آس

و اؤزون اوچون آنلا.

اَیوّب

�او زامان اَیوّب جاواب ورئب ددی:6 
»کاشکی دردئم بئر چکئله‌یدی! 	2 	

بوتون فلاکتئم ترَه‌زئیه قویولایدی!
او زامان دهنز قوموندان آغیر گلردی؛ 	3 	
اونا گؤره ده، سؤزلرئم دئقّتسئزدئر.
چونکی قادئری-موطلقئن اوخلاری  	4 	

ائچئمده‌دئر؛
روحوم اونلارین زهرئنی ائچئر،

تارینین دهشتلری منئمله موحارئبه‌یه 
دوزولور.

اوت اولاندا وحشی اشِشَک مگر آنقیرار؟ 	5 	
یمِی اولان اؤکوز مگر باغیرار؟

دوزسوز شئت یمِه‌یی مگر یمک اولار؟ 	6 	
یومورتا آغینین مگر بئر دادی وار؟

جانیم اونلارا توخونماغی بله ائسته‌مئر، 	7 	
اونلار منه ائیرنج یمک کئمی‌دئر.

کاش آرزوما چاتایدیم! 	8 	
تاری منه حسرتئنده اولدوغومو وره‌یدی!

لوطف ادئب منی اَزسَیدی، 	9 	
اَلئنی جَلد اولوب منی کَسسَیدی ده.

بو منه بئر تسلّی اولاردی، 	10 	
آمانسیز عذابین ائچئنده شادلیقلا 

اویناردیم،
چونکی موقدّس اولانین سؤزلرئنی 

دانمامیشام.
نه گوجوم وار کی، گؤزله‌یئم؟ 	11 	

آخیریم نه‌دئر کی، حیاتیمی اوزادیم؟
مگر قووّتئم داشلارین قووّتی‌دئر؟ 	12 	

مگر جئسمئم بورونجدندئر؟
ائندی کی، باجاریق جانیمدان چیخیب  	13 	

گدئب،
مگر اؤزومه کؤمک اتمه‌یه بئر قودرتئم 

وار؟
فلاکته دوشموش آداما دوستونون وفاسی  	14 	

گرک،
حتاّ قادئری-موطلقئن قورخوسونو 

بوراخمیش اولسا بلِه.
قارداشلاریم خیانت اتدئلر؛ 	15 	

بئر وادی کئمی،
آخیب گدن چایلار کئمی.

او چایلار کئمی کی، بوزلارلا قارالیرلار، 	16 	
قاری اؤزلرئنده گئزله‌دئرلر.

اَرئیَن زامان گؤزدن ائتئرلر، 	17 	
سیجاغین چوخلوغوندا یرلرئندن یوخ 

اولورلار.
اونلارین یولوندان کاروانلار آزیرلار، 	18 	

کؤشَنه چیخیب اورادا هلاک اولورلار.
تیِمانین کاروانلاری باخیرلار، 	19 	

اومئد  اونا  موسافئرلری  شِبانین 
باغلاییرلار.

پرئشاندیرلار، چونکی اعتئماد اتمئشدئلر؛ 	20 	
اورایا گلدئلر و مات قالدیلار.

سئز ده ائندی منه بله اولوبسونوز؛ 	21 	

موصئبتی گؤرجک قورخدونوز.
هچ اولوب سئزه دئیَم: “منه بئر شی ورئن؟” 	22 	

و یا “مال-دؤولتَئنئزدن منه روشوَت 
گؤندَ‌رئن؟”

و یا “منی دوشمن اَلئندن قورتارین؟” 	23 	
و یا “منی ظالئم اَلئندن گری آلین؟”

منه اؤیرَدئن، من ده ساکئت قالارام؛ 	24 	
هارادا سهو اتدئیئمی منه بئلدئرئن.

صادئق سؤزلر نه آجی‌دیر! 	25 	
لاکئن سئزئن دانلاغینیز نه‌یی دانلاییر؟

سؤزلرئمی دانلاماق ائسته‌یئرسئنئز؟ 	26 	
چاره‌سئز بئر آدامین سؤزلرئنی یل 

کئمی حساب ادئرسئنئز؟
دوغرودان دا کی، یتِئملر اوچون بله  	27 	

پوشک آتیرسینیز،
و دوستونوزو ساتیرسینیز.

آمّا ائندی کَرَم ادئب منه بئر باخین؛ 	28 	
چونکی من اوزونوزه یالان دئیَن آدام 

دیئلم.
یالواریرام دؤنون، 	29 	

قویون حاقسیزلیق اولماسین. آتین 
حاقسیزلیغی.

دوشونون:
بو داعوادا من حاقلی‌یام.

مگر دئلئمده بئر حاقسیزلیق وار؟ 	30 	
مگر آغزیم یامان شیلری آنلایا بئلمئر؟

�ائنسانین یر اوزونده‌کی حیاتی مگر 7 
زحمت چکمک اوچون دیئل؟

مگر گونلری ده فَحله‌‌نئن گونلری کئمی 
دیئل؟

کؤلگه‌یه حسرت چکن قول کئمی، 	2 	
اوجرتئنه اومئد باغلایان فَحله‌لر کئمی،

منه مئراث بوش آیلار ورئلدی، 	3 	
پاییما مشقّت گجه‌لر دوشدو.

یاتان زامان دوشونورَم: 	4 	
نه زامان قالخاجاغام؟
لاکئن گجه اوزوندور،

و سحره قدر ائکی یانیما وورنوخورام.
بدنئمه قورد دوشوب، قابیقلانیر 	5 	

دَرئم چاتلاییر، چئرک آخیدیر.
نین مَکئیئندن داها  گونلرئم جوّال 	6 	

سورعتلی گدئر،
اومئدسئز آخیرینا چاتیر.

خاطیرلا کی، حیاتیم بئر نفسدیر؛ 	7 	
گؤزلرئم بئر داها یاخشیلیق گؤرمه‌یه‌جک.
منه باخانین گؤزو، منی داها گؤرمه‌یه‌جک؛ 	8 	

گؤزلرئن اوستومده اولاجاق،
آمّا من اولمایاجاغام.

بولود داغیلیب گتدئیی کئمی، 	9 	
اؤلولر دئیارینا انِنَ بئر داها چیخماز؛

بئر داها اوِئنه دؤنمَز، 	10 	
یری ده آرتیق اونو تانیماز.

بونا گؤره آغزیمین قاباغینی آلمایاجاغام؛ 	11 	
روحومون دارلیغینی دئله گتئره‌جیم؛

جانیمین آجیلیغیندان شئکایت اده‌جیم.
مگر من دهنزَم، مگر اَژداهایام کی، 	12 	

اوستومه گودوکچو قویورسان؟
اگر دئیَم: “یاتاغیم منی راحاتلار، 	13 	
دؤشه‌یئم شئکوه‌می آزالدار”

او زامان منی یوخولارلا قورخودورسان، 	14 	
و رؤیالارلا جانیما ولوله سالیرسان.

اله کی، بوغولوب اؤلمه‌یه آرتیق راضی  	15 	
اولسون،

و اؤلومو بو دردلردن داها سِوسئن.
حیاتیمدان بزِمئشَم؛ 	16 	

اوزون عؤمور ائسته‌مئرم.
مندن اَل چک؛

چونکی گونلرئم بئر نفس کئمی‌دئر.
ائنسان نه‌دئر کی، اونو بو قدر بؤیودورسن، 	17 	

قیدئنه قالیرسان،
اونا هر سحر باش چکئرسن، 	18 	

هر آن اونو ائمتاحان ادئرسن؟
داها نه زاماناجاق گؤزونو اوستومدن  	19 	

گؤتورمیه‌جکسن،

تکَ بوراخمایاجاقسان کی، آغزیمین 
سویونو بئر اودوم؟

مگر گوناه اتمئشم؟ 	20 	
سنه نه اتمئشم، ای ائنسانا گودوکچو 

اولان؟
نه اوچون منی اؤزونه هدف ادئبسن؟

اله کی، سنئن اؤزونه بئر یوک اولموشام؟
نه اوچون عوصیانیمی باغیشلامیرسان 	21 	

و خاطامی دا اوستومدن گؤتورمورسن؟
بئر آزدان تورپاق آلتیندا یاتاجاغام،

منی آختاراجاقسان،
و من اولمایاجاغام.«

بئلدَد

�او زامان شواَخلی بئلدَد جاواب ورئب 8 
ددی:

»نه واختا قدر بونلاری دئیه‌جکسن؟ 	2 	
آغزینین سؤزلری ده یلِ کوله‌یی کئمی 

اولاجاق؟
مگر تاری عدالتی اَیَر؟ 	3 	

مگر قادئری-موطلق صالح اولانی 
اَیری ادَِر؟

بلکه اوغوللارین اونون ضئدّئنه گوناه ادئب، 	4 	
او دا اونلاری عوصیانلارینین اَلئنه ورئب.

اگر سن تارینی آختارسایدین، 	5 	
قادئری-موطلقه یالوارسایدین،

اگر طاهئر و دوز اولسایدین، 	6 	
یقئن کی، او دا سنه گؤره قالخاردی

و حاقیّن اولان یری سنه گری وِرَردی.
باشلانیشین کئچئک اولسا دا، 	7 	
آخیرین چوخ بؤیوک اولار.

گل ائندی قدئم نسئل‌لردن بئر سوروش، 	8 	
آتالارینین نه آراشدیردیقلارینی بئر 

دوشون.
بئز دوننَکی اؤولادلاریق، بئر شی بئلمئرئک. 	9 	

یر اوزونده‌کی گونلرئمئز آنجاق بئر 
کؤلگه کئمی‌دئر.

 9‏:13 راحَب: دهنز اَژداهاسی، شر قووّه‌لرئن رمزی‌دئر

مگر اونلار سنه اؤیرَدئب دِمَزلر؟ 	10 	
مگر اورکَلرئندن سؤزلر چیخارتمازلار؟
مگر باتاقلیق اولمایان یرده قامیش بئترَ؟ 	11 	

مگر سو اولمایان یرده نیِ بؤیویَر؟
حله یاشیل ائکَن، داها کَسئلمه‌دن، 	12 	

هر اوتدان قاباق قورویار.
تارینی اونودان هر کَسئن یولو بله‌دئر؛ 	13 	

تاریسیز آدامین اومئدی ده محو اولار.
توَکّول اتدئکلری قیریلار؛ 	14 	

بلِ باغلادیقلاری اله بئل کی، 
تورودور. حؤرومچک 

اوِئنه سؤیکَنرَکَن، اوِی اوچار. 	15 	
اوِئندن برَک توتارکَن، داغیلار.

گونون قاباغیندا یاشیل‌دیر، 	16 	
بوداقلاری باغینین هر طرفئنه اوزانار.

کؤکلری داش ییغینلاری اوستونه حؤرولر؛ 	17 	
داشلار آراسیندا اؤزونه بئر یر آختارار.

آمّا یرئندن قوپاریلارکَن، 	18 	
یر اونو ائنکار ادئب دئیَر؛

سنی هچ واخت گؤرمه‌مئشم.
باخ، اونون یولونون شادلیغی بودور؛ 	19 	

اونون یرئنده، اؤزگه‌لری بئترَ.
باخ، تاری کامئل آدامی اؤزوندن ردّ اتِمَز، 	20 	

پئسلئک ادنلرئن ده اَلئندن توتماز.
سنئن آغزینی گئنه گولوشله، 	21 	

دوداقلارینی شادلیق سَسی ائله دولدورار.
روسوایچیلیق  ادنلری  نئفرت  سندن  	22 	

بورویه‌جک،
یوخ  آداملارین چادیری  شرور 

اولاجاقدیر.«

اَیوّب

�او زامان اَیوّب جاواب ورئب ددی:9 
»یقئن بئلئرم کی، بله‌دئر، 	2 	

لاکئن تارینین قاباغیندا ائنسان نجه 
حاقلی چیخا بئلر؟

اگر بئری اونونلا موباحئثه‌یه دورسا، 	3 	
اونون سؤزلرئنئن مئندن بئرئنه جاواب 

وره بئلمز.
اورکَده حئکمتلی و گوجده قووّتلی اولان  	4 	

اودور،
کئم اونون قاباغیندا دایاندی و 

سالامات قالدی؟
اودور کی، داغلاری یرئندن قالدیریر، 	5 	

و اونلار بئلمئرلر،
اونلاری قضبی ائله آلت-اوست ادَِر.

دونیانی یرئندن ترَپه‌دن اودور، 	6 	
و اونون سوتونلاری اسئر؛

اودور کی، گونون چیخماماسینا امر ادئر، 	7 	
و اولدوزلارین ائشیغینی اؤرتوب 

مؤهورله‌یئر.
اودور کی، تکَ باشینا گؤیلری سَرئر، 	8 	

و دهنزئن شپه‌لری اوستونه آیاق باسیر.
دوبیّ-اکبر بورجونو یارادان، 	9 	

جبّار و ثورَیاّ بورجونو یارادان،
جنوبون بورجلرئنی یارادان اودور.

اودور کی، عاغیلا سیغمایان بؤیوک شیلر، 	10 	
سایی‌یا گلمه‌یَن عجایئب ائشلر گؤرور.

باخ، یانیمدان الِه کچر کی، 	11 	
اونو گؤرمه‌رم؛

کچئب گدر، هچ حئسّ اتمه‌رم.
باخ، قاپیب آپارسا، کئم اونا مانع اولار؟ 	12 	

کئم اونا “نه ادئرسن” دئیه بئلر؟
تاری قضبئنی گری دؤندَرمز؛ 	13 	

اونون آلتیندا راحَبئن * کؤمکچئلری 
اَیئلئرلر.

اوندا من نجه اونا جاواب وره بئله‌رم، 	14 	
حوضوروندا نجه سؤز تاپا بئله‌رم؟

 9‏:30 و یا صابون اوتو

حاقلی دا اولسام، اونا جاواب وره بئلمه‌رم؛ 	15 	
حؤکم اده‌نئمئن رحمئنه گرک یالواریم.
اگر اونو چاغیرام و منه جاواب ورسه ده، 	16 	
گئنه ائنانا بئلمه‌رم کی، سَسئمه قولاق 

آسیرمیش.
چونکی منی طوفانلا اَزئر، 	17 	

سببسئز یارالاریمی چوخالدیر.
نفََسئمی آلماغا قویمایاجاق، 	18 	

منی آجیلیقلا دولدوراجاقدیر.
اگر ائش قووّه‌ده‌دئر، 	19 	

باخ، قووّه‌لی اولان اودور.
اگر ائش عدالتده‌دئر،

کئم اونو محکمه‌یه چکه بئلر؟
صالح اولسام دا، 	20 	

آغزیم منی محکوم اده‌جک؛
کامئل اولسام دا،

او منی تقصئرکار چیخارداجاق.
من کامئلم؛ 	21 	

اؤزومو هچ بئر شی سایمیرام،
حیاتیما خور باخیرام.

هامیسی بئردئر؛ 	22 	
اونا گؤره دِیئرَم:

او هم کامئل آدامی یوخ ادئر،
هم ده شر آدامی.

اگر موصئبت قفئلدن اؤلوم گتئرسه، 	23 	
تقصئرسئزلرئن چاره‌سئزلئیئنه گولور.

دونیا شرئرئن اَلئنه ورئلئب؛ 	24 	
حاکئملرئنئن اوزونو اؤرتنَ اودور.

اگر او دیئل، بس کئمدئر؟
گونلرئم چاپاردان داها سورعتلی گدئر، 	25 	

بئر خیئر تاپمادان قاچیرلار.
قامیش قاییقلار کئمی کچئب گدئرلر؛ 	26 	
شئکارینین اوستونه هوجوم ادن قارا 

قوش کئمی‌دئرلر.
اگر دئیَم: 	27 	

شئکایتئمی اونودوم؛
قوصّه‌لی اوزومو دَیئشئب فرحله‌نئم،

گئنه ده چکدئیئم بوتون عذابلاردان  	28 	
قورخورام،

چونکی منی تقصئرسئز 
سایمایاجاغینی بئلئرم.

مادام کی، گئنه گوناهکار چیخاجاغام، 	29 	
بوشونا نئیه بله زحمت چکئم؟

اگر قار سویو * ائله یویونسام، 	30 	
اَللرئمی گئلابی ائله تمئزله‌سم،
گئنه ده منی چئرکابا آتاجاقسان، 	31 	

پالتاریم بلِه، مندن ائیره‌نئر.
چونکی او منئم کئمی بشر دیئل کی، 	32 	

اونا جاواب ورئم،
و بئرلئکده محکمه‌یه گِدَک.

آرامیزدا بئر حؤکم ادن ده یوخ کی، 	33 	
اَلئنی ائکئمئزئن اوستونه قویسون.

بئر اوستومدن  قوی تاری آغاجینی  	34 	
گؤتورسون،

بئر دهشته  قوی قورخوسو منی 
سالماسین،

او زامان اوندان قورخمادان دانیشاردیم. 	35 	
آمّا ائچئمده الِه دیئلم.

�جانیم حیاتیمدان بزِئب؛10 
شئکایتئمی آزاد بوراخاجاغام،
جانیمین آجیلیغی ائله دانیشاجاغام.

تارییا دئیه‌جیم: 	2 	
“منی محکوم اتمه.

بئر منه دِه گؤروم نئیه منئمله داعوا 
ادئرسن؟

مگر سنه خوشدور کی، ظولم اده‌سن؟ 	3 	
اَللرئنئن ائشئنی خور گؤره‌سن؟

شرور آداملارین نئیّتلرئنه لوطف گؤزو 
ائله باخاسان؟

مگر سنده ائنسان گؤزلری وار؟ 	4 	

مگر سن ده ائنسان گؤردویو کئمی 
گؤرورسن؟

مگر گونلرئن ائنسان گونلری کئمی‌دئر، 	5 	
مگر ائل‌لرئن ائنسان ائل‌لری کئمی‌دئر 

کی،
خاطامی تفتئش ادئرسن، 	6 	

گوناهیمی آراشدیریرسان؟
اؤزون بئلئرسن کی، شر آدام دیئلم، 	7 	

آمّا گئنه ده، منی سنئن اَلئندن قورتاران 
یوخدور.

سنئن الَلرئن منه شکئل وردی، منی یاراتدی؛ 	8 	
ائندی دؤنوب منی هلاک اده‌جکسن؟
خاطیرلا کی، منه پالچیق کئمی شکئل  	9 	

وردئن؛
ائندی منی گئنه تورپاغا دؤندَره‌جکسن؟

مگر منی سود کئمی تؤکمه‌دئن؟ 	10 	
پنئر کئمی سالمادین؟

مگر اَت و درئنی اَینئمه گِیدئرمه‌دئن؟ 	11 	
منی سوموکلر و وَترَلرله توخومادین؟
منه حیات وردئن، محبّت گؤرستدئن؛ 	12 	

قیدئمه قالماغین، روحومو حئفظ ادئب.
بونلاری اوره‌یئنده گئزلتَدئیئن حالدا، 	13 	

بئلئرم کی، نئیّتئن بو ائدی.
اگر گوناه اتسَیدئم، منی گودَ‌ردئن، 	14 	
تقصئرئمی جزاسیز قویمازدین.

! اگر شر بئر آدام اولسام، وای حالیما 	15 	
حتاّ اگر صالح آدام دا اولسام، باشیمی 

قالدیرا بئلمئرم،
چونکی خجالت ائچئنده‌یم، نجه ده 

ذلئلم.
اگر باشیمی قالدیرسام، 	16 	

سن شئر کئمی منی شئکار ادَِرسن،
گئنه ضئدّئمه قودرتئنی گؤرسه‌دَرسن.
تزه‌دن قاباغیما شاهئدلر چیخاردارسان، 	17 	

و اوستومه قضبئنی آرتیرارسان،
ضئدّئمه فوج-فوج قوشون چکرسن.

نه اوچون منی آنامین بطنئندن چیخارتدین؟ 	18 	

اؤلردئم و هچ بئر گؤز منی گؤرمزدی.
اولمامیش کئمی اولاردیم، 	19 	

آنا بطنئندن قبئره گؤتورولردئم.
مگر گونلرئم آز دیئل؟ 	20 	
آرتیق اَل چک مندن،

بوراخ کی،
گِدَر-گلمَز یرِه گتمه‌دن، 	21 	

قارانلیق و ظولمت دئیارینا گتمه‌دن،
ظولمَت دئیارینا، قارانلیغین اؤزونه گتمه‌دن، 	22 	
ظولمته، قاریشیقلیق دئیارینا گتمه‌دن 

بئر آز دئنجَلئم؛
اورایا کی، ائشیغی قارانلیق کئمی‌دئر.”«

صوفَر

�او زام��ان نعََماتلی صوفَر جاواب 11 
ورئب ددی:

»آیا بو قدر سؤز جاوابسیز قالسین؟ 	2 	
چوخ دانیشان آدام حاقلی ساییلسین؟

سنئن لافلارینین قاباغیندا ائنسانلار  	3 	
ساکئت قالسینلار؟

رئشخند اده‌سن، هچ کس ده سنی 
دانلاماسین؟
چونکی دیئرسن: 	4 	

“منئم تعلئمئم خالئصدئر،
سنئن گؤزونده طاهئرم.”
کاشکی تاری دانیشسایدی، 	5 	

آغزینی سنه آچسایدی
حئکمتئن سئرّئنی سنه بئلدئرسَیدی! 	6 	
چونکی حئکمتئن ائکی اوزو وار.

بئل کی، تاری تقصئرلرئنئن نچه‌سئندن 
کچئب.

آیا تارینین درئنلئیئنی اؤلچه بئلرسن؟ 	7 	
یتِئشه  نهایتلرئنه  موطلقئن  قادئری 

بئلرسن؟
گؤیلردن داها اوجادیر، نه اده بئلرسن؟ 	8 	

اؤلولر دئیاریندان داها درئندئر،
نه آنلایا بئلرسن؟

اؤلچوسو یردن اوزوندور، دهنزدن گِنئش. 	9 	
اگر آرادان بئر کچه، توتوب باغلایا، 	10 	

اگر موحاکئمه‌یه چکه،
کئم قاباغینی آلا بئلر؟

چونکی او، یالانچیلاری تانی‌ییر؛ 	11 	
حاقسیزلیغی گؤرن واخت، مگر اونو 

درک اتمز؟
نه زامان وحشی اشِشَک ائنسان دوغسا، 	12 	

آخماق دا آغیلّی اولار.
اگر سن اوره‌یئنی دوز اده‌سن، 	13 	

اَللرئنی اونون طرفئنه اوزادارسان.
اگر اَللرئنده تقصئر وار، اوندان اَل چک. 	14 	

قویما پئسلئک سنئن چادیریندا ساکئن 
اولسون.

دوغرودان دا، او زامان باشینی اوتانمادان  	15 	
دئک توتارسان،

صاغ-سالامات، قورخوسوز یاشایارسان.
دار گونونو اونودارسان؛ 	16 	

اونو آخیب گتمئش سولار کئمی یادا 
سالارسان.

حیاتین گون‌اورتانین گونشئندن داها  	17 	
ائشیقلی اولار،

قارانلیغین سحر کئمی آچیلار.
سن آرخایین اولارسان، چونکی اومئدئن  	18 	

وار.
موحافئظت اولونارسان و امئن-

آمانلیقدا یاتارسان.
یاتارسان و هچ کس سنی قورخوتماز؛ 	19 	

سنئن لوطفونو بئر چوخلاری آرزولار.
لاکئن پئس آداملارین گؤزلری قارالاجاق؛ 	20 	

پناه یرلری اولمایاجاق،
اومئدلری ده آخیر نفسلرئنی چکمک 

اولاجاقدیر.«

اَیوّب

�او زامان اَیوّب جاواب ورئب ددی:12 
»دوغرودان دا خالق سئزسئنئز، 	2 	

سئز اؤلنَده حئکمت ده اؤله‌جک!
سئزئن قدر منئم ده عاغلیم وار؛ 	3 	
سئزدن ده هچ اَسکئک دیئلم.
بو جور شیلری کئم بئلمئر؟!

دوستولاریما لاغ سببی اولموشام، 	4 	
من کی، تارینی چاغیریب جاواب 

اشِئدَردئم؛
عادئل و کامئل آدام لاغا دؤنوب!

راحاتلیقدا اولان آدام فلاکتی بوش بئر  	5 	
شی ساییر،

آیاغی سوروشَنلر اوچون فلاکت 
حاضیر دایانیر.

تالانچی‌لارین چادیرلاریندا راحاتلیق وار، 	6 	
تارینی قضبلَندئرَنلر اَمئن-آمانلیقدادیرلار،

اونلار تارییا یوخ، اؤز قوللارینا بلِ 
باغلاییرلار.

گل، حیوانلاردان سوروش، 	7 	
سنه اؤیرَ‌دَرلر؛

گؤیون قوشلاریندان سوروش،
سنه دئیَرلر.

تورپاغا دِه، 	8 	
سنه بئلدئرَر؛

دهنزئن بالیقلاری دا سنه خبر وِرَرلر.
بونلارین هانسی بئری بئلمئر کی، 	9 	

بونو ربئّن اَلی ادئب؟!
او رب کی، هر یاشایانین جانی، 	10 	

بوتون ائنسانلارین نفسی اونون الَئنده‌دئر.
یمِه‌یئن دادینی داماق دادان کئمی، 	11 	

قولاق دا سؤزلری مگر الِه‌جه ائمتاحان 
اتمَز؟!

حئکمت آغساقاّللاردادیر، 	12 	
فهم ده اوزون عؤمورلولرده.
حئکمت و قودرت اوندا وار، 	13 	

تدبئر و فهم اوندادیر.
باخ، اونون ییخدیغی تزه‌دن قایریلا بئلمز؛ 	14 	

قاپینی بئرئنئن اوزونه باغلاسا، داها 
آچیلماز.

باخ، سولاری کَسسه، قوراقلیق اولار؛ 	15 	
سولاری بوراخسا، دونیانی سل آپارار.

قودرت و حئکمت اوندادیر، 	16 	
آزان دا اونوندور، آزدیران دا اونوندور.

مشورت ورنلری سویولموش گؤندَ‌رَر، 	17 	
حاکئملری آخماق ادَِر.

پادشاهلارین باغلادیغی باغی آچار، 	18 	
و بلِ‌لرئنه قورشاق سالار.

کاهئنلری تالان اتدئرَر، 	19 	
ثابئت قالانلاری دا ییخار.

مؤعتبر مشورتچئلری ساکئت ادَِر، 	20 	
آغساقّاللارین عاغلینی آلار.

اصئلزاده‌لرئن اوستونه حقارت یاغدیرار، 	21 	
گوجلولرئن قورشاغینی چیخاردار.

قارانلیغین درئنلرئنی گؤز قاباغینا قویار، 	22 	
ظولمتی ائشیغا چیخاردار.

مئلّتلری بؤیوک ادَِر، سونرا دا اونلاری  	23 	
محو ادَِر؛

مئلّتلری بؤیودَر، سونرا دا هئدایت ادَِر.
دونیانین خالقینا ریئس اولانلارین  	24 	

عاغلینی آلار،
یولو اولمایان بئر چؤلده اونلاری 

سرگردان ادَِر.
ائشیقسیز قارانلیقدا اَل سورته-سورته  	25 	

یرِئیَرلر،
اونلاری کِفلی آشا-آشا گَزدئرَر.

�باخ، گؤزوم بونون هامیسینی 13 
گؤروب،

قولاقلاریم بونو اشئدئب و آنلاییب دا.
سئزئن بئلدئیئنئزی من ده بئلئرم. 	2 	
سئزدن هچ اَسکئک ده دیئلم.

لاکئن ائسته‌یئرم قادئری-موطلقله دانیشیم، 	3 	
تاری ائله داعوالاشیم.

آمّا سئز یالان دوزورسونوز، 	4 	
هامینیز دا دَیَرسئز حکئملرسئنئز.

کاشکی سئز کامئل ساکئت قالسایدینیز؛ 	5 	
اوندا حئکمتلی گؤرونرَدئنئز!

ائندی بحثئمی بئر اشئدئن، 	6 	
دئلئمئن ائدّئعاسینا یاخشی قولاق آسین.

مگر تاری اوچون حاقسیز سؤزلر  	7 	
دانیشاجاقسینیز؟

مگر اونون اوچون یالان دئیه‌جکسئنئز؟
مگر اونون طرفئنی توتاجاقسینیز؟ 	8 	

اونون داعواسینی مگر سئز اده‌جکسئنئز؟
اگر سئزی تفَتئش اتسه، یاخشی اولار؟ 	9 	
ائنسانی آلداتدیغینیز کئمی، مگر اونو 

دا آلداداجاقسینیز؟
اگر اونون طرفئنی گئزلی توتاسینیز، 	10 	

البتهّ کی، سئزی تنبه ادَِر.
مگر اونون شؤوکتی سئزی واهئمه‌یه  	11 	

سالمیر؟
دهشتی مگر اوستونوزه دوشمور؟

فئکرئنئزده‌ ساخلادیقلارینیز کول قدر  	12 	
دَیَرسئزدئر،

مودافئعه‌لرئنئز پالچیغا دَیمَز.
ساکئت قالین کی، بئر دانیشیم، 	13 	

اوندان سونرا قوی باشیما نه گلئر، 
گلسئن.

نه اوچون اتَئمی دئشئمه، جانیمی دا الَئمه  	14 	
آلیم؟

منی اؤلدورسه ده، اونا اومئد باغلایاجاغام. 	15 	
آمّا گئنه ده یوللاریمدان اؤتری اونون 

حوضوروندا دئفاع اده‌جیم.
اصلئنده بو منئم نئجاتیم اولاجاق، 	16 	

چونکی تارییا ائنانمایان بئر آدام اونون 
حوضورونا گلمز.

سؤزومه دئقّتله قولاق آسین، 	17 	
قوی اعلان اتدئکلرئم قولاقلارینیزی 

دولدورسون.
باخین، موحاکئمه‌یه حاضیرلامیشام، 	18 	

حاقلی چیخاجاغیمی دا بئلئرم.
کئم منئمله داعوایا دوراجاق؟ 	19 	

چونکی او واخت ساکئت اولوب اؤله‌رم.
آنجاق بو ائکی شیی منه لوطف ات، 	20 	

او واخت سنئن اوزوندن گئزلنَمه‌رم.
اَلئنی اوستومدن گؤتور، 	21 	

قویما دا کی، سنئن دهشتئن منی 
قورخوتسون.

او زامان چاغیر، جاواب وره‌رم؛ 	22 	
یا دا من دانیشیم، سونرا سن جاواب ور.

خاطالاریم و گوناهلاریم نه قدردئر؟ 	23 	
منه عوصیانیمی و گوناهیمی بئلدئر.

نئیه اوزونو گئزله‌دئرسن، 	24 	
منی دوشمنئن ساییرسان؟

مگر یلِئن قوپارتدیغی یارپاغی  	25 	
قورخوداجاقسان؟

چؤپونو  سامان  قورو  مگر 
قووالایاجاقسان؟

چونکی منئم ضئدّئمه آجی شیلر یازیرسان، 	26 	
جاوانلیغیمین خاطالارینی منه مئراث 

ورئرسن.
آیاقلاریما کونده وورورسان، 	27 	

بوتون یوللاریما گؤز قویورسان،
قدملرئمه حد تعیئن ادئرسن.

اونا گؤره چوروموش بئر شی کئمی تلف  	28 	
اولورام،

گووه یمِئش پالتار کئمی‌یَم.

ائنسانین 14  دوغولان  �آرواددان 
حیاتی قیسادیر،
سیخینتی ائله دولودور.

چئچک کئمی آچار و سولار، 	2 	
کؤلگه کئمی قاچار و دورماز.

بئرئنه  مگر سن گؤزلرئنی بله اولان  	3 	
دئکئرسن؟

موحاکئمه اتمک اوچون حوضورونا 
گتئرئرسن؟

کثئفدن تمئزی کئم چیخاردا بئلر؟ 	4 	
هچ کئم!

ائنسانین گونلری تعیئن اولونوب، 	5 	
آیلارینین ساییسی سنه بلّی‌دئر،

اونون حودودونو سن قویوبسان کی،

اوندان کچه بئلمز.
اوندان گؤزونو چک، 	6 	

اونو بوراخ کی،
گونونو بئتئرَن بئر زحمتکش کئمی بئر 

آز دئنجَلسئن،
بئر آغاج اوچون حله ده اومئد وار؛ 	7 	

کَسئلسه، گئنه ده بئترَ،
زوغلاری دا اَسکئلمَز.
کؤکو یرده قوجالسا دا، 	8 	

کؤتویو تورپاقدا اؤلموش اولسا دا،
سویون ائیسئندن چئچکله‌نر، 	9 	

تزه اکئلمئش آغاج کئمی شاخه‌لر وِرَر.
آمّا ائنسان اؤلر و دَمَر یاتار. 	10 	

آخیر نفسئنی چکر و یوخ اولار.
نجه کی، دهنزدن سولار چیخیب گدر، 	11 	

چایلار آزالیب قورویار،
ائنسان دا یاتار، بئر داها قالماز، 	12 	

گؤیلرئن یوخ اولماسینا قدر اویانماز،
یوخولاریندان دا اویاندیریلماز.

کاشکی منی اؤلولر دئیاریندا گئزلدَه‌یدئن، 	13 	
قضبئن کچنه‌جک منی اؤرته‌یدئن،

منه مؤهلت وره‌یدئن،
سونرا منی یادا سالایدین.

ائنسان اگر اؤلسه، بئر داها مگر دئرئلر؟ 	14 	
نؤوبتئم چاتانا قدر،

بو عذابدان قورتارماق اوچون هر گون 
گؤزلیَه‌جیم.

منی چاغیراجاقسان، 	15 	
من ده سنه جاواب وره‌جیم؛

اَللرئنئن ائشئنه آرزو چکه‌جکسن.
او زامان قدملرئمی سایاجاقسان، 	16 	
گوناهیمی نظره آلمایاجاقسان.

عوصیانیم توربایا سالینیب مؤهورلنَه‌جک، 	17 	
گوناهیمین اوستونو اؤرته‌جکسن.

آمّا داغین اوچوب داغیلماسی کئمی، 	18 	
قایانین یرئندن قوپماسی کئمی،
سو داشلاری یووارلادیغی کئمی، 	19 	

سِل‌لر تورپاغی یویوب آپاردیغی کئمی،
سن ده ائنسانین اومئدئنی بله یوخ 

ادئرسن.
اونو همئشه‌لئک مغلوب ادئرسن، 	20 	

و کؤچوب گدئر؛
گؤروشونو دَیئشدئرئب یولا سالیرسان.

اوغوللاری عئزّت قازانسالار دا، اونون  	21 	
خبری اولماز،

ذئلّته دوشَنده ده، هچ نه‌یی باشا دوشمَز.
آنجاق اؤز بدنئنئن آغریسینی چکئر، 	22 	
و آنجاق اؤزو اوچون یاس توتور.«

الِئفَز

ج��اواب 15  الِ��ئ��فَ��ز  تیِمانلی  زام���ان  �او 
ورئب ددی:

»مگر حئکمتلی بئر آدام هاوایی علمله  	2 	
جاواب وِرَر؟

مگر قارنینی شرق یلِی ائله دولدورار؟
مگر فایداسیز صؤحبتله، 	3 	

دَیَرسئز سؤزلرله موباحئثه ادَِر؟
آمّا سن تاری قورخوسونو بله قیراغا  	4 	

قویورسان،
و تارینین حوضوروندا دوشونمه‌یه 

مانع اولورسان.
چونکی سنئن آغزین گوناهدان درس آلیر 	5 	

و حئیله‌گرلرئن دئلئنی سِچئرسن.
سنی محکوم ادن من دیئلم، اؤز دئلئندئر؛ 	6 	
دوداقلارین سنئن ضئدّئنه شهادت ورئر.

مگر ائلک دوغولان آدام سن ائدئن؟ 	7 	
یوخسا داغلاردان دا اوّل سن اولوبسان؟
مگر تارینین گئزلی مشورتئنی اشئدئبسن؟ 	8 	
تکَجه اؤزونو مگر حئکمتلی ساییرسان؟

اونو  بئز  کی،  بئلئرسن  نه‌یی  سن  	9 	
بئلمئرئک؟

سن نه آنلاییرسان کی، بئز آنلامیریق؟
آرامیزدا هم ساچی آغارمیش وار، 	10 	

هم ده یاشلی؛

سنئن آتاندان دا یاشلی.
مگر سنه تارینین تسلّی‌لری، 	11 	

ددئیی خوش سؤزلر کئفایت دیئل؟
نئیه قلبئن سنی بله آزدیریر؟ 	12 	

گؤزلرئندن شئمشک چاخیر؟
تارینین ضئدّئنه  اله کی، روحونو  	13 	

دؤندَ‌رئرسن،
و آغزیندان بله سؤزلر چیخاردیرسان؟

ائنسان نه‌دئر کی، طاهئر اولسون؟ 	14 	
آرواددان دوغولان کئمدئر کی، صالح 

اولسون؟
باخ، او اؤز موقدّسلرئنه بله اعتئبار اتمئر، 	15 	
گؤیلر بله اونون گؤزونده طاهئر دیئل.

حاقسیزلیغی سو کئمی ائچَن ائیرنج و 	16 	
کورلانمیش ائنسانا او، مگر اعتئبار ادَِر؟

منه قولاق آس، سنه دِیئم؛ 	17 	
گؤردویومو سنه بیان اده‌جیم؛

حئکمتلی آداملارین ددئکلرئنی، 	18 	
آتالاریندان آلیب گئزلتَمه‌دئیی شیلری.

او آتالار کی، اؤلکه آنجاق اونلارا  	19 	
ورئلمئشدی،

آرالارینا یاد الِلی گئرمه‌مئشدی.
پئس آدام حیاتی بویو عذاب چکئر، 	20 	

قدّار آدام اوچون آنبار اولموش ائل‌لر 
ساییلی‌دیر.

دهشتلر سَسی اونون قولاغیندادیر، 	21 	
هر شی یاخشی گؤرونرَکَن، محو ادن 

اونا هوجوم ادئر.
قارانلیقدان قاچاجاغینا ائنانماز، 	22 	

اونو قیلینج گؤزلر.
“هارادادیر؟” دیئب چؤرک اوچون آوارا  	23 	

گَزَر
قارا گونلرئنئن یانیندا اولدوغونو بئلر.

دارلیق و مشقت اونو قورخودار، 	24 	
هوجوم اتمیه حاضیرلانمیش بئر پادشاه 

کئمی اونا قالئب گلر.
چونکی اَلئنی تارینین ضئدّئنه اوزادیب، 	25 	

و قادئری-موطلقله دئکباشلی رفتار ادئر.
دئکباشلیقلا اونون اوستونه یوگورور؛ 	26 	

ائری قوبهّ‌لی قالخانینی توتوب.
اوزونو یاغلا اؤرتوب 	27 	

و قارنینی پئی باسیب،
وئرانه شهرلرده، کئمسه‌سئز، 	28 	

یرله یکسان اولان وئرانه‌لرده،
عاقئبتی داغیلماق اولان اوِلرده ساکئن 

اولاجاق.
بئر داها وارلی اولمایاجاق، 	29 	
ثروتی داوام گتئرمیه‌جک.

مال‌لاری اؤلکه‌نی بورومیه‌جک.
قارانلیقدان قاچمایاجاق، 	30 	

زوغلارینی اود آلووو قوروداجاق،
و تارینین آغزینین نفسی ائله یوخ 

اولاجاق.
قوی بوش شیه بلِ باغلاماسین، 	31 	

اؤزونو آلداتماسین؛
چونکی عوضی بوشلوق اولاجاق.

واختیندان قاباق ائشی باشا گله‌جک، 	32 	
بوداغی گؤیَرمیه‌جک.

قوراسی تؤکولنَ اوزوم آغاجی کئمی، 	33 	
چئچه‌یی تؤکولنَ زیتون آغاجی کئمی 

اولاجاق.
چونکی تارییا ائنانمایان جاماعات قیصیر  	34 	

اولار.
روشوَتخورلارین چادیرینی اود 

یاندیریب یوخ ادَِر.
بلایا حامئله اولوب شر دوغار، 	35 	

قارینلاری حئیله حاضیرلایار.«

اَیوّب

ورئ���ب 16  ج������اواب  اَیّ�������وب  زام������ان  �او 
ددی:

اشئتمئشم؛ شیلردن چوخ  »بله  	2 	
هامینیز بدبخت تسلّی ورنلرسئنئز.

آیا هاوایی سؤزلرئن آخیری یوخ؟ 	3 	

سئزی نه شی جاواب ورمه‌یه مجبور 
ادئر؟

سئزئن یرِئنئزده اولسایدیم، من ده اله  	4 	
دانیشا بئلردئم.

ضئدّئنئزه سؤزلر دوزوب باشیمی دا 
سئزه ترَپه‌ده بئلردئم.

آغزیم اورکَلَندئرئجی سؤزلر دئیردی، 	5 	
و دوداقلاریمدان تؤکولنَ تسلّی 

دردئنئزی آزالدا بئلردی.
دانیشسام بله، دردئم آزالماز، 	6 	

دانیشماسام دا، اوندان نه اَسکئلر؟
آمّا ائندی تاری منی طاقتدن سالیب؛ 	7 	

بوتون منئمله اولانلاری دارماداغین 
ادئب.

منی باغلاییبسان و او منه شاهئد اولوب؛ 	8 	
ضعئفلئیئم ده اوزومه قالخیب ضئدّئمه 

شهادت ورئر.
قضبی ائله منی ییرتیب، یره چیرپیب، 	9 	

دئشلرئنی منه قیجیردیب؛
دوشمنئم گؤزونو منه دئکئبدئر.

آغیزلارینی اوستومه بوزوبلر، 	10 	
یاناغیما حقارتله ووروبلار؛

ضئدّئمه بئربئرلری ائله بئرله‌شئبلر.
تاری منی ائنصافسیزلارین اَلئنه ورئب؛ 	11 	

شر آداملارین اَلئنه سالیب.
راحات یاشاییردیم، لاکئن منی پرئشان  	12 	

اتدی،
بوینومدان توتوب منی پارچالادی.

منی اؤزونه هدف قویدو.
اوخچولاری اطرافیمی آلیرلار، 	13 	

آمان ورمه‌دن بؤیره‌کلرئمی دِشئر؛
صَفرامی یره تؤکور.

بدنئمده یارا اوستوندن یارا وورور؛ 	14 	
جنگاور کئمی اوستومه یوگورور.

دَرئمئن اوستونه چول تئکمئشم، 	15 	
ذئلّت تورپاغینا اوتورموشام.

آغلاماقدان اوزوم قیزاریر، 	16 	

ظولمت  اوستونه  کئرپئکلرئمئن 
دوشوب؛

اَللرئمده ظالئملئک یوخ ائکَن، 	17 	
دوعام خالئص اولدوغو حالدا.

ای تورپاق، قانیمین اوستونو اؤرتمه، 	18 	
فریادیمی هچ یر ساخلاماسین.

لاپ ائندئدن، باخ، شاهئدئم گؤیلرده‌دئر. 	19 	
مندن دئفاع ادن اوجالاردادیر.

دوستلاریم منی اَله سالیرلار، 	20 	
گؤزلرئم تارییا باخیب آغلاییر.

ائنسان قونشوسو اوچون یالواردیغی کئمی، 	21 	
بئری ده من ائنساندان اؤتری قوی 

تارییا یالوارسین.
چونکی بئر نچه ائل کِچَندن سونرا، 	22 	

قاییداجاغی اولمایان یولا گده‌جیم.

�روحوم پرئشاندیر، گونلرئمئن 17 
نورو سؤنور.
قبئر منی گؤزله‌یئر.

دوغرودان دا اطرافیما اَله سالانلار  	2 	
ییغیلیرلار،

اونلارین دوشمنچئلئیئنی  گؤزلرئم 
گؤرور.

ائندی منئم حاقیّمدا سن اؤزون قضاوت  	3 	
ات؛

کئم وار کی، منه ضامئن اولسون؟!
چونکی سن اونلارین قلبئنی آنلاییش  	4 	

اوچون باغلاییبسان،
اونا گؤره ده قویمایاجاقسان کی، 

اونلار اوجالسینلار.
او آداملار کی، پای اوچون دوستلارینا  	5 	

خیانت ادئرلر،
اؤولادلارینین گؤزلرئنئن نورو سؤنه‌جک.

تاری منی خالقلارا مثل ادئب، 	6 	
آداملار گلئب اوزونه توپورورلر.
قوصّه‌دن گؤزومون نورو قارالیب، 	7 	

بوتون عوضولرئم کؤلگه کئمی‌دئر.
دوز آداملار بونا حیراندیرلار، 	8 	

و گوناهسیزلار اؤزلرئنی دئنسئزلرئن 
ضئدّئنه قالدیریرلار.

آمّا گئنه ده صالح آدام اؤز یولونو توتور، 	9 	
اَلی تمئز اولان دا گتدئکجه قووّتله‌نئر.

لاکئن ائندی سئز هامینیز گئنه گلئن، 	10 	
و آرانیزدا حئکمتلی بئر آدام تاپمارام.

گونلرئم کچئب، 	11 	
نئیّتئنده اولدوقلاریم، اوره‌یئمئن 
ائستکَلری پرََن-پرََن دوشوب.

اونلار گجه‌نی گوندوزه دؤندَرئرلر، 	12 	
ظولمته »ائشیق یاخیندیر« دیئرلر.

اگر اؤلولر دئیارینی اوِئم کئمی گؤزله‌سم، 	13 	
یاتاغیمی قارانلیقدا سَرسَم،

اگر قبئره »سن آتامسان«، 	14 	
قوردا دا »آنام-باجیم سنسن« دِسَم،

اوندا بس اومئدئم هانی؟ 	15 	
کئم منه بئر اومئد گؤرَر؟

مگر اومئد منئمله اؤلولر دئیارینا دوشَر؟ 	16 	
بئرلئکده تورپاغا انِه‌رئک؟«

بئلدَد

بئلدَد جاواب 18  �او زام��ان شواَخلی 
ورئب ددی:

شئکارینا  سؤز  قدر  زامانا  »نه  	2 	
چیخاجاقسینیز؟

آنلاقلی اولون، سونراسی دانیشاریق.
نئیه حیوانا بنَزه‌یک؟ 	3 	

گؤزلرئنئزه آخماق کئمی گؤرونکَ؟
ای سن کی، اؤزونو قضبئنده  	4 	

دئدئب- داغیدیرسان،
سنئن خاطئرئن اوچون بو دونیا مگر 

ترک اولوناجاق؟
و یا قایا یرئندن چیخاجاق؟

البتهّ کی، شر آدامین نورو سؤنه‌جک، 	5 	
و اودونون آلووو ائشیق ورمه‌یه‌جک.

چادیریندا نور قارانلیغا دؤنه‌جک، 	6 	
یانینداکی دا سؤنه‌جکدئر.

البتهّ کی، گوجلو قدملری گوجدن  	7 	
دوشه‌جک،

و اونو ییخان اؤز فَندی اولاجاقدیر.
چونکی اؤز آیاقلاری اونو تورا سالاجاق، 	8 	

اؤز آیاغی ائله تله‌یه دوشه‌جک.
کمند اونو توپوغوندان توتاجاق، 	9 	

تله آچیلیب اونو قاپاجاق.
اونون اوچون تورپاقدا گئزلی کمند سَرئلئب، 	10 	

یولو اوستونده ده تله قورولوب.
دهشت اونو هر طرفدن بورویَر، 	11 	
هر قدمئنده اونو تعقئب ادَِر.

آجلیق قووّتئنی ییِئب قورتاراجاق، 	12 	
یانیندا فلاکت حاضیر دایاناجاق.

دَرئسئنی آزار یئیه‌جک، 	13 	
اؤلومون ائلک اؤولادی عوضولرئنی 

ییِئب ائشئنی بئتئره‌جک.
امئن-آمانلیق چادیریندان کَسئلئب  	14 	

آتیلاجاق،
دهشتلر پادشاهینین یانینا آپاریلاجاق.
چادیریندا اونا عایید هچ نه اولمایاجاق، 	15 	

یوردونا گوگورد یاغاجاق.
آلتدان کؤکلری قورویاجاق، 	16 	

اوستدن ده بوداقلاری سولاجاق.
یر اوزوندن ذئکری کَسئله‌جک، 	17 	

محلّه-کوچه‌ده ده آدی یاددان چیخاجاق.
ائشیقدان قارانلیغا سوروله‌جک، 	18 	

دونیا خالقینین آراسیندان قووولاجاق.
خالقی آراسیندا نه اؤولادی اولاجاق، نه  	19 	

ده نسلی،
مسکنئنده بئر کئمسه‌سی قالمایاجاق.

قربده یاشایانلار اونون حالینا مات  	20 	
قالاجاقلار،

شرقده یاشایانلاری دا دهشت 
بورویه‌جک.

دوغرودان دا کی، ائنصافسیزلارین  	21 	
مسکنی بله‌دئر،

تارینی تانیمایانلارین یری ده بودور.«

اَیوّب

�او زامان اَیوّب جاواب ورئب ددی:19 
منی  واختاجاق  »نه  	2 	

ائنجئده‌جکسئنئز،
سؤزلرله منی اَزه‌جکسئنئز؟

اون دفه‌دئر کی، منی تحقئر ادئرسئنئز، 	3 	
اتمه‌یئنئزدن ده  یاوا رفتار  منه 

اوتانمیرسینیز.
اگر دوغرودان آزمیش دا اولسام، 	4 	

بو آنجاق اؤز تقصئرئمدئر.
اگر اؤزونوزو حقئقتن مندن اوستون  	5 	

توتورسونوز،
عِیبئمی اوزومه وورورسونوز،

بئلئن کی، تاری منه حاقسیزلیق ادئب، 	6 	
هر طرفدن منی تورونا سالیب.

باخین، »ظولمدور« دیئب باغیریرام، 	7 	
لاکئن جاواب آلمیرام.

کؤمک اوچون فریاد ادئرم،
آمّا عدالت یوخدور.

یولوما دووآر چکئب کی، کچه بئلمه‌یئم؛ 	8 	
یوللاریمی قارانلیغا سالیب.

شرفئمی اَینئمدن سویوندوروب، 	9 	
باشیمدان تاجی گؤتوروب.

هر یاندان منی ییخیر، 	10 	
اَلدن گدئرم؛

کؤکوندن  کئمی  آغاج  اومئدئمی 
چیخاردیب.

قضبئنی ضئدّئمه توتوشدوروب، 	11 	
منی اؤزونه دوشمن ساییب.

قوشونلاری اوستومه بئرلئکده گلئرلر، 	12 	
ضئدّئمه یوللارینی ساهمانلاییرلار،

چادیریمین اطرافیندا یرِله‌شئرلر.
قارداشلاریمی مندن اوزاقلاشدیریب، 	13 	
تانیشلاریم منه کامئل یاد اولوبلار.

قوحوملاریم مندن اَل چکئبلر، 	14 	
یاخین دوستلاریم منی اونودوبلار.

 19‏:26 و یا »دَرئم یوخ اولاندا سونرا، اَتئمدن ده تارینی گؤره‌جیم.«

اوِئمده یاشایانلار و کنئزلرئم منی اؤزگه  	15 	
ساییرلار،

اونلارین گؤزلرئنده قرئب اولموشام.
قولومو چاغیریرام، 	16 	

آغیز آچیب یالوارسام بله، جاواب ورمئر.
نفسئمدن آروادیمین دا زَهله‌سی گدئر، 	17 	

اؤز قارداشلاریم دا مندن ائیره‌نئر.
کئچئک اوشاقلار بله منه حقارت ادئرلر، 	18 	

ضئدّئمه  زامان  قالخدیغیم  آیاغا 
دانیشیرلار.

بوتون صمئمی دوستلاریم مندن ائکراه  	19 	
ادئرلر،

سِودئکلرئم ده ضئدّئمه دوروبلار.
سوموکلرئم دَرئمه، اَتئمه یاپیشیب، 	20 	

دئشئمئن دَرئسی ائله آنجاق قاچمیشام.
منه یازیغینیز گلسئن، 	21 	

یازیغینیز گلسئن، سئز، ای دوستلاریم،
چونکی تارینین اَلی منی ووروب.
نه اوچون سئز ده منه تاری کئمی  	22 	

ائشکنجه ورئرسئنئز،
نئیه اَتئمدن دویمورسونوز؟

کاشکی سؤزلرئم یازیلسایدی! 	23 	
کاشکی کئتابدا قید اولسایدی!

دمئر قلم و قورغوشونلا همئشه‌لئک  	24 	
قایادا حَکّ اولسایدی!

قورتاریجیم  بئلئرم کی،  لاکئن من،  	25 	
دئری‌دئر،

آخیردا او، یر اوستونده دایاناجاق.
دَرئم یوخ اولاندان سونرا، اَتئم اولمادان  	26 	

دا تارینی گؤره‌جیم. *
اؤزوم، اؤز گؤزلرئمله اونو گؤره‌جیم، 	27 	

اؤزوم، اؤزگه‌سی یوخ!
نجه اوره‌یئم باغریمدا اوزولور!

اگر دئیه‌سئنئز؛ 	28 	
“ائشئن کؤکو اوندادیر،

نجه اونا ائشکنجه وِرکَ؟”
اوندا اؤزونوز ده قیلینجدان قورخون؛ 	29 	

چونکی قضب قیلینج جزاسی گتئرَر،
الِه کی، موکافاتین وار اولدوغونو 

بئله‌سئنئز.«

صوفَر

�او زام��ان نعََماتلی صوفَر جاواب 20 
ورئب ددی:

»ائچئمده اولان فئکئرلرئمه گؤره جاواب  	2 	
ورمه‌یه مجبورام.

منی اوتاندیران بئر مذمّتی اشئتدئم، 	3 	
دَرکئمئن روحو منی جاواب ورمه‌یه 

چکئر.
مگر بونو قدئم زاماندان، 	4 	

ائنسانین یر اوزونه قویولدوغو زاماندان 
بئلمئرسن کی،

شر آدامین ظفری قیسادیر، 	5 	
دئنسئز آدامین دا شادلیغی بئر آنلیق؟

بویو گؤیلره چاتسا دا، 	6 	
باشی بولودلارا دَیسه ده،

همئشه‌لئک یوخ اولاجاق، اؤز فضله‌سی  	7 	
کئمی.

اونو گؤرموش اولانلار “او 
هارادادیر؟” دئیَرلر.

یوخو کئمی اوچار، بئر داها تاپیلماز. 	8 	
گجه رؤیاسی کئمی یوخ اولار.

اونو گؤرَن گؤزلر بئر داها اونو گؤرمزلر، 	9 	
یاشادیغی یرده آرتیق گؤرونمز.

اوغوللاری فاغیرلارین مرحمتئنی آرزولار، 	10 	
و ثروتئنی اؤز اَللری گری وِرَر.

سوموکلری جاوانلیق آلووو ائله دولو  	11 	
اولدوغو حالدا،

اونونلا تورپاقدا یاتار.
پئسلئک آغزینا شئرئن گلسه ده، 	12 	

اونو دئلئنئن آلتیندا گئزلتَسه ده،
اونا آرزو چکسه ده، 	13 	

داماغینین آلتیندا ساخلاسا دا،
یدِئیی یمک قارنیندا دَیئشئلر، 	14 	
ائچئنده افعی زهرئنه دؤنرَ.

ثروتلری اودور، لاکئن اونلاری قوساجاق؛ 	15 	
تاری اونلاری اونون قارنیندان اشِئیه 

چیخارداجاق.
افعی ائلانلارین زهرئنی اَمَر؛ 	16 	

افعی ائلانین دئلی اونو اؤلدورَر.
سو آرخلارینی، بال و آیران چایلارینی  	17 	

گؤرمَز
قازاندیغینی گری وِرَر و اونلاری اودا بئلمز؛ 	18 	
تئجارتئنئن منفعتئندن لذّت آپارا بئلمز.

چونکی فاغیرلارا ظولم ادئب، 	19 	
و اونلاری بوراخیب؛

اؤزو تئکمه‌دئیی اوِی زورلا قصب ادئب.
ائچئنده آراملیغی اولمادیغی اوچون، 	20 	

آرزو اتدئیی هچ بئر شیی ساخلامیر.
یمِه‌یی اوچون اونا هچ بئر شی قالماییب، 	21 	
اونا گؤره ده خوشبختلئیی داوام گتئرمز.

دارلیق  بله  دولولوغوندا  بوللوغونون  	22 	
چکه‌جک؛

اَلی اونون ضئدّئنه  بوتون فلاکت 
قالخاجاقدیر.

قارنینی دولدوران واخت، 	23 	
تاری شئدّتلی قضبئنی اونون اوستونه 

گؤند‌ره‌جک،
و اونون جانینا یاغدیراجاقدیر.

دَمئر سئلاحدان بلکه ده قاچا بئلسئن، 	24 	
لاکئن بورونج اوخ اونو دَلئب-دِشه‌جک.

اوخ اونو دَلئب کچه‌جک 	25 	
و اونون بدنئندن چیخاجاق؛

پاریلدایان اوجو اونون جئیه‌رئندن 
چیخاجاق.

دهشتلر اونون اوستونده‌دئر.
خزئنه‌لرئنئن عاقئبتی قارانلیق اولاجاق، 	26 	

ییِئب  اونو  اود  اوفورولمه‌مئش 
قورتاراجاق،

دا  قالانلاری  چادیریندا  و 
یاندیریب-یاخاجاق.

آشکارا  گؤیلر  خاطاسینی  اونون  	27 	
چیخارداجاق،

یر اونون ضئدّئنه قالخاجاق.
اوِئنئن محصولو، سورولوب گؤتوروله‌جک، 	28 	

تارینین قضبی گونونده، آخیب 
گده‌جکدئر.

پئس آدامین تاریدان آلدیغی پای بودور، 	29 	
اونون اوچون تاریدان تعیئن اولونان 

مئراث بودور.«

اَیوّب

�او واخت ایَوّب جاواب ورئب ددی:21 
»سؤزلرئمه دئقّتله قولاق آسین، 	2 	

سئز بونونلا منه تسلّی ورئن.
منه بئر دؤزون، من ده دانیشیم، 	3 	

من دانیشاندان سونرا لاغ ادئن.
یا من، مگر منئم شئکایتئم بئر ائنسانادیر؟ 	4 	

نجه صبئرسئز اولماییم؟
منه باخیب مات قالین، 	5 	

اَلئنئزی آغزینیزین اوستونه قویون.
بونو حتاّ خاطیرلایاندا دا دهشت منی  	6 	

بورویور؛
بدنئمه اَسمه دوشور.

نه اوچون پئس آداملار یاشاییرلار؟ 	7 	
یاشلاندیقجا نئیه گوجلری آرتیر؟
نسئل‌لری یانلاریندا، اؤولادلاری دا  	8 	

گؤزلرئنئن قاباغیندا اونلارلا برقراردیر،
اوِلری امئن-آمانلیقدادیر، قورخودان  	9 	

اوزاقدیر،
تارینین دَیَنه‌یی ده اونلارا دَیمئر.

اؤکوزلری جوتلَشئر و ائنه‌یی ردّ اتمئر، 	10 	
ائنکلری ده دوغور و سَقَطی اولمور.

بالالارینی سورو کئمی یولا سالیر، 	11 	

اوشاقلاری اویناشیر.
دف و طنبور سَسی ائله اوخویورلار، 	12 	

نی نغمه‌سی ائله شادلیق ادئرلر.
گونلرئنی کفله کچئردئرلر، 	13 	

و اؤلولر دئیارینا بئر آندا انِئرلر.
تارییا دیئرلر: 	14 	

“بئزدن اوزاق اول!
ائسته‌مئرئک یوللارینی بله بئلک.

قادئری-موطلق کئمدئر کی، بئز اونا  	15 	
قوللوق ادَِک؟

اونا دوعا اتمه‌یئن نه فایداسی وار؟!”
باخ، اونلارین خوشبختلئکلری اؤز  	16 	

اَللرئنده دیئل؛
شر آداملارین مشورتی قوی مندن 

ائراق اولسون!
نچه دفه اولوب کی، پئس آداملارین  	17 	

چیراغی سؤنسون؟
یا دا باشلارینا فلاکتلری گلسئن؟

مگر تاری اؤز قضبئنده اونلارا هلاکتی 
پای ورئر؟

مگر اونلار یلِ سوووران سامان کئمی  	18 	
دئرلر؟

مگر طوفان اونلاری سامان چؤپو کئمی 
گؤتوروب آپاریر؟

دیئرسئنئز: 	19 	
“تاری آتانین جزاسینی اؤولادلارینا 

چکدئرئر.
قوی تاری جزاسینی ورسئن کی، بونو 

بئلسئن.
قوی اؤز هلاکتئنی گؤزلری ائله گؤرسون، 	20 	
قوی قادئری-موطلقئن قضبئندن ائچسئن.
چونکی آیلارینین سایی کَسئلدئیی واخت، 	21 	
اؤزوندن سونرا اوِ اهلی اوچون نه‌یئن 

قیدئنه قالار؟
مگر تارییا معرئفت اؤیرَتمَک اولار، 	22 	
اونا کی، حتاّ لاپ اوجا منصب 

صاحئبلرئنه حؤکم ادئر؟

بئری گوجونون کامئل‌لئیئنده اؤلور، 	23 	
چوخ راحات و راضی؛

یانلاری یاغلا دولو! 	24 	
سوموکلری ائلئکلی!

بئری ده جان آجیلیغی ائچئنده اؤلور، 	25 	
یاخشی بئر شی اصلا دادمامیش اؤلور.

ائکئسی ده تورپاقدا یاتیر، 	26 	
ائکئسئنئن ده بدنئنی قورد باسیر.

باخین، بئلئرم نه فئکئرده‌سئنئز، 	27 	
قَصدئنئز ضئدّئمه اولماقدیر.

چونکی دیئرسئنئز: 	28 	
“هانی آغا آدامین اوِی؟

هانی پئس آداملارین چادیری،
ساکئن اولدوغو یرلر هارادادیر؟”

یولدان کِچَنلردن مگر سوروشماییبسینیز؟ 	29 	
مگر اونلارین شهادتلرئنه قولاق 

آسماییبسینیز کی،
پئس آدام فلاکت گونوندن ساخلانیر، 	30 	

و قضب گونونده اونا یول 
گؤرسدئله‌جک؟!

کئم اونون عمللرئنی اوزونه ووراجاق؟ 	31 	
جزاسینی  اتدئکلرئنئن  اونون  کئم 

وره‌جک؟
قبئرئستانا آپاریلارکَن، 	32 	

قبئرئن اوستونه گودوکچو قویارلار.
وادئنئن تورپاغی اونو نازلا بورویَر؛ 	33 	

هرکس اونون دالیسینا دوشَر،
قاباغیندا گِدنلرئن ده ساییسی چوخدور.

بس نجه سئز منه عبث یره تسلّی  	34 	
ورئرسئنئز؟

سئزئن جاوابلارینیزدان قالان شی 
آنجاق یالاندیر.«

الِئفَز

ج��اواب 22  الِ��ئ��فَ��ز  تیِمانلی  زام���ان  �او 
ورئب ددی:

»مگر ائنسان تارییا فایدالی اولا بئلر؟ 	2 	

حئکمتلی بئر آدام دا مگر اونا فایدا 
وِرَر؟

سنئن صالح اولدوغوندان قادئری- 	3 	
موطلق نه لذّت آلیر؟

یوللارینین کامئل اولدوغونون اونا نه 
قازانجی وار؟

سنی تنبه اتمه‌سی، سنئنله داعوالاشماسی 	4 	
مگر اونا گؤرستدئیئن حؤرمته گؤره‌دئر؟

مگر پئسلئیئن بؤیوک دیئل؟ 	5 	
مگر تقصئرئن حدسئز دیئل؟

سببسئز قارداشلاریندان گئروو آلدین، 	6 	
اونلاری پالتارلاریندان سویوب لوت 

بوراخدین.
یورغونا بئر ائچئم سو ورمه‌دئن، 	7 	

آج آدامدان چؤره‌یی اسئرگه‌دئن.
لاکئن یر قودرتلی آدامینکی‌دیر، 	8 	

حؤرمتلی آدام اوندا ساکئن اولور.
دول آروادلاری اَلی-بوش یولا سالدین، 	9 	

یتِئملرئن قووّتئنی سیندیردین.
بوندان اؤترودور کی، هر یانینی تله آلیب، 	10 	
قفئلدن گلن قورخو سنی دهشته سالیب.

ظولمت سنی اله بورویوب کی، گؤره  	11 	
بئلمئرسن،

سِل‌لرده بوغولورسان.
مگر تاری گؤیلرئن اوجالاریندا دیئل؟ 	12 	
لاپ اوزاق اولدوزلارا بئر نظر سال،

گؤر نه قدر اوجالاردادیرلار!
آمّا سن دیئرسن: “تاری نه بئلئر؟ 	13 	

مگر قالین قارانلیق ائچئندن موحاکئمه 
اده بئلر؟

بولودلار اونا مانع اولور، 	14 	
الِه کی، گؤره بئلمئر.

گؤی قوبهّ‌سئنئن اوستونده گَزئر.”
پئس آداملارین گتدئیی قدئم یولو مگر  	15 	

توتاجاقسان؟
اونلار واختلاری چاتمامیش قاپیلدیلار، 	16 	

بونؤوره‌لرئنی سل باسدی.

تارییا ددئلر: “بئزدن اوزاق اول! 	17 	
قادئری-موطلق بئزه نه اده‌بئلر؟”
آمّا گئنه ده تاری اوِلرئنی نعمتلرله  	18 	

دولدوردو؛
اونا گؤره قوی پئس آداملارین 
مشورتی مندن اوزاق اولسون!

صالح آداملار بونو گؤروب سِوئنئرلر، 	19 	
معصوم آداملار اونلاری لاغا قویورلار.

دیئرلر: 	20 	
“دوغرودان دا دوشمنلرئمئز هلاک 

اولورلار،
و اونلاردان قالانی دا اود ییِئب اودور.”

ائندی تارییا باش اَی، 	21 	
اونونلا باریش؛

بله‌جه یاخشیلیق سنه گلر.
اونون آغزیندان چیخان تعلئمی قبول ات، 	22 	

اونون سؤزلرئنی اوره‌یئنده ساخلا.
اگر قادئری-موطلقئن طرفئنه دؤنه‌سن، 	23 	

اوّلکی حالینا دؤنرَسن؛
اگر حاقسیزلیغی چادیریندان اوزاق 

اده‌سن،
قیزیلینی تورپاغا قویاسان، 	24 	

اوفئرئن خالئص قیزیلینی چایلارین 
داشلاری اوستونه آتاسان.

او زامان قادئری-موطلق سنئن قیزیلین  	25 	
اولار،

خالئص گوموشون اولار.
او زامان قادئری-موطلقدن خوشلانارسان، 	26 	

و اوزونو تارییا قالدیرارسان.
اونا دوعا ادَِرسن، سنی اشِئدَر. 	27 	

اتدئیئن نذئرلری یرئنه یتئرَرسن.
قرار وردئیئن هر شی یرئنه یتئرئلر، 	28 	

یوللارینین اوستونه نور سَپئلر.
ائنسانلار سنی آلچالداندا، 	29 	

سن “باش اوجالیغی‌دیر” دئیَرسن،
چونکی او باشی‌آشاغی آداملارا 

خئلاص وِرَر.

او، گوناهسیز اولمایانی بله قورتارار، 	30 	
سنئن اَللرئنئن تمئزلئیئنه گؤره 

گوناهکار خئلاص اولار.«

اَیوّب

ورئ���ب 23  ج�����اواب  اَیّ�����وب  زام�����ان  �او 
ددی:

»بو گون ده شئکایتئم آجی‌دیر، 	2 	
ناله ائچئنده اولدوغوم حالدا، اَلی 

اوستومه آغیردیر.
کاشکی بئلسَیدئم اونو هارادا تاپا بئله‌جیم، 	3 	
کاشکی اونون مسکنئنه گده بئلسَیدئم.

او زامان داعوامی اونون حوضوروندا  	4 	
آچاردیم،

دلئل‌لرئمی دالبادال دوزَردئم.
منه وره‌جیی جاوابی بئلردئم، 	5 	

منه دئیه‌جیی سؤزلری آنلایاردیم.
قودرتئنئن بؤیوکلویو ائله مگر منئمله  	6 	

داعوالاشاردی؟!
خِیر! یقئن سؤزومه قولاق آساردی.

اورادا دوز بئر آدام اونونلا دلئل‌له‌شَردی؛ 	7 	
من ده حؤکم اده‌نئمئن اَلئندن 

همئشه‌لئک قورتاراردیم.
باخین، ائره‌لی گدئرم، اورادا دیئل. 	8 	

دالییا گدئرم، اونو تاپا بئلمئرم.
ائشله‌دئیی سول طرفه گدئرم، گؤزوم اونو  	9 	

سچمئر.
ساغ طرفه دؤنور، اونو گؤره بئلمئرم.

آمّا توتدوغوم یولو او بئلئر؛ 	10 	
منی ائمتاحان ادن زامان، قیزیل کئمی 

چیخارام.
آیاغیم اونون یولونو برَک توتوب؛ 	11 	

یولونو توتموشام و اوندان دؤنمه‌مئشم.
دوداقلارینین امر اتدئیئندن آیریلمامیشام؛ 	12 	
آغزینین سؤزلرئنه، مؤحتاج اولدوغوم 

یمکدن
داها چوخ دَیَر ورئب آنبار اتمئشم.

لاکئن اونون کئمی بئری یوخدور، 	13 	
کئم اونو دؤندَ‌ره بئلر؟

جانی نه ائسته‌سه، اونو ادَِر.
منه تعیئن اولونانی یرئنه یتئرئر، 	14 	

و یانیندا بله حؤکملردن چوخ وار.
بونا گؤره‌دئر کی، 	15 	

حوضوروندا بله دهشتده‌یم،
بونلاری دوشوننَ واخت اوندان 

قورخورام.
تاری‌دیر کی، اوره‌یئمئن قووّتئنی قیریب، 	16 	

قادئری-موطلقدئر کی، منی دهشته 
سالیب؛

لاکئن نه قارانلیق منی ساکئت ادئب، 	17 	
نه ده اوزومو بورویَن قالین ظولمت.

�نئیه قادئری-موطلق حؤکم 24 
اوچون زامان تعیئن اتمئر؟

نئیه اونو تانی‌یانلار حؤکم گونلرئنی 
گؤرمورلر؟

بعضئلر حودودلاری یرلرئندن قالدیریرلار؛ 	2 	
سورولری قصب ادئب اوتاریرلار.

یتِئملرئن اشِشَکلرئنی سوروب آپاریرلار؛ 	3 	
دول آروادین اؤکوزونو گئروو گؤتورولر.

مؤحتاجلاری یولدان چیخاردیرلار؛ 	4 	
اؤلکه‌ده‌کی فاغیرلارین هامیسی 

گئزلنَمَیه مجبور اولور.
باخ، کاسیبلار چؤل اشِشَکلری کئمی، 	5 	

یمک آختارماق اوچون ارِته‌دن ائشه 
چیخیرلار؛

اؤولادلاری اوچون چؤلده چؤرک 
آختاریرلار.

یمِلرئنی زَمئده بئچئرلر، 	6 	
پئس آدامین اوزوم باغیندان اوزوم 

قالیقلارینی ییغیرلار.
گجه‌نی پالتارسیز لوت کچئردئرلر، 	7 	

سویوقدا اوستلرئنی اؤرتمَیه بئر شی 
تاپمیرلار.

داغلارا یاغان یاغیشدان ائسلانیرلار، 	8 	

پناهسیزلیقدان قایانی قوجاقلاییرلار.
یتِئم کؤرپه‌لری دؤشدن آییریرلار، 	9 	

فاغیرین کؤرپه‌سئنی گئروو آلیرلار.
بو یازیقلار پالتارسیز لوت دولانیرلار، 	10 	

آج اولا-اولا تاخیل دسته‌لرئنی 
داشی‌ییرلار.

پئسلرئن چَپَرلری آراسیندا زیتون یاغی  	11 	
سیخیرلار،

شراب اوچون اوزوم سیخیرلار،
آمّا اؤزلری سوسوزلوقدان یانیرلار.

شهرلردن ائنسان ناله‌‌سی قالخیر، 	12 	
یارالی جانلار کؤمک اوچون باغیریرلار،

آمّا تاری حله ده حاقسیزلیغی نظره 
آلمیر.

آداملار وار کی، 	13 	
ائشیغین ضئدّئنه عوصیان ادئرلر؛

اونون یوللارینی تانیمیرلار،
طرئقلرئنده ده قالمیرلار.
قاتئل گون باتاندا قالخیر؛ 	14 	

فاغیر و مؤحتاجی اؤلدورور،
گجه واختی بئر اوغرویا بنَزه‌یئر.

زئناکارین گؤزو آخشام واختینی گؤزله‌یئر؛ 	15 	
دوشونور: “هچ بئر گؤز منی گؤرمَز.”

اوز-گؤزونو گئزله‌دئر.
قارانلیقدا اوِلری یاریرلار، 	16 	

لاکئن گوندوزده گئزله‌نئرلر.
بونلار ائشیغی تانیمیرلار.

چونکی اونلارین سحری قالین قارانلیقدیر، 	17 	
ظولمتئن دهشتلری ائله آشنادیرلار.
آمّا سولارین اوزونده کؤپویه بنَزه‌رلر، 	18 	

اونلارین پایی یر اوزونده ملعوندور؛
اوزوم باغلارینا قاییتمازلار.

نجه قوراقلیق و ائستئلئک قار اَرئدئب  	19 	
اودار،

اؤلولر دئیاری دا گوناهکارلاری اله 
گؤتوروب آپارار.

آنا بطنی اونو یاددان چیخاردار، 	20 	

قوردلار اوچون لذئذ یمِ اولارلار.
ائنصافسیز آدام آرتیق یادلارا دوشمَز،

آمّا آغاج کئمی سینار.
سونسوز آروادا یامانلیق ادَِرلر، 	21 	

دول آروادا هچ یاخشیلیق اتمَزلر.
آمّا تاری قودرتی ائله گوجلولری آشاغی  	22 	

چکر؛
اؤزو قالخار،

لاکئن هچ کس حیاتیندان آرخایین 
اولماز.

تاری اونلارا امئن-آمانلیق یارادیر، 	23 	
و اونا آرخایین اولورلار.

و گؤزلری اونلارین یوللاریندادیر.
قیسا بئر مودّت اوچون اوجالیرلار، 	24 	

بئر آز سونرا یوخ اولورلار؛
آلچادیلیرلار،

و باشقا هر شی کئمی آلینیب 
گؤتورولورلر؛

سونبول‌لرئن باشی کئمی کَسئلئرلر.
ائندی اگر بله دیئل، 	25 	

کئم منی یالانچی چیخاردا بئلر؟
کئم سؤزومو دَیَرسئز اده بئلر؟«

بئلدَد

بئلدَد جاواب 25  �او زام��ان شواَخلی 
ورئب ددی:

»سلطنت و هیبت تارییا عاییددیر؛ 	2 	
اوجا گؤیلرئنده نئظام قوران اودور.

مگر قوشونلارینین ساییسی وار؟ 	3 	
اونون ائشیغی کئمئن اوستونه دوشمَز؟

فانی ائنسان تارینین حوضوروندا نجه  	4 	
صالح چیخا بئلر؟

آرواددان دوغولان نجه طاهئر اولا بئلر؟
باخ، اونون گؤزونده آی بله پارلاق دیئل، 	5 	

اولدوزلار بله طاهئر دیئل‌لر.
بس تورپاق قوردونا بنَزه‌ر ائنسان نجه  	6 	

اولا بئلر؟

ائنسان اؤولادی کی، آنجاق یرئن 
قوردودور.«

اَیوّب

ورئ���ب 26  ج�����اواب  اَیّ�����وب  زام�����ان  �او 
ددی:

»ضعئف آداما نه چوخ کؤمک اولدونوز! 	2 	
طاقتدن دوشَن قولا نجه ده خئلاص 

وردئنئز!
حئکمتسئز آداما نجه مصلحت وردئنئز! 	3 	

اونا بصئرتی نه بول وردئنئز!
بو سؤزلری کئمه دیئرسن؟ 	4 	

سنئن آغزیندان کئمئن نفسی دانیشیر؟
اؤلولر تئتره‌یئرلر، 	5 	

سولارین آلتیندا اولانلار، بوتون اونلاردا 
یاشایانلار

لرزه‌یه گلئرلر.
تارینین حوضوروندا اؤلولر دئیاری  	6 	

چیلپاق‌دیر؛
هلاکت یرئنئن اؤرتوسو یوخدور.

اوستونه شئمال  تاری بوش فضانین  	7 	
گؤیلرئنی سالیر،

یری هِچلئکدن آسیر.
سولاری بولودلاریندا بوکور، 	8 	

اونلارین آغیرلیغیندان بولودلار ییرتیلمیر.
بدَئرلنَمئش آیین اوزونو اؤرتور، 	9 	

بولودلارینی اونون اوستونه چکئر.
سولارین اوستونه بئر سرحد چکئر، 	10 	

ائشیقلا قارانلیغی بؤلور.
گؤیون سوتونلاری اسئرلر، 	11 	

اونون تأدئبئندن حیرته دوشورلر.
دهنزی قودرتی ائله چالخالادی، 	12 	

حئکمتی ائله راحَبی تئکه-تئکه اتدی.
اونون نفسی ائله گؤیلر آچیلیر؛ 	13 	

اَلی قاچان ائلانی پارچالاییب.
باخ، بونلار آنجاق اتدئکلرئنئن بئر  	14 	

ذرّه‌سی‌دئر

بئر  ضعئف  اشئتدئیئمئز  اوندان 
پیچیلتی‌دیر!

لاکئن قودرتئنئن گورولتوسونو کئم 
آنلایا بئلر؟«

داوام 27  موباحئثه‌سئنه  گئنه  �اَیّ��������وب 
ورئب ددی:

»حاقیّمی اَلئمدن آلان او دئری تارییا،  	2 	
جانیمی آجی ادن قادئری موطلقه 

آند اولسون،
نه قدر ائچئمده حیات وار 	3 	

بورنومدا دا تارینین نفسی،
دوداقلاریم ناحاق سؤز دِمَیه‌جک، 	4 	

دئلئم ده هچ حئیله دانیشمایاجاق.
حاشا کی، سئزئن دوغرو اولدوغونوزو  	5 	

تصدئق ادئم؛
آخیر نفسئمه قدر کامئل‌لئیئمدن اَل 

چکمه‌یه‌جیم.
صالحلئیئمدن برَک یاپیشمیشام، 	6 	

بوراخمایاجاغام دا.
اوره‌یئم هچ بئر گونوم اوچون منی 

مذمّت اتمئر.
قوی دوشمنئم پئس آداملارین گونونه  	7 	

دوشسون،
حاقسیز آداملارا نجه‌دئر، منه ضئدّ 

اولانا دا الِه اولسون.
چونکی تاری، اونو تانیمایان آدامی  	8 	

کَسئب آتاندا،
جانینی آلاندا،

اونون اومئدی نه‌دئر؟
دارلیغا دوشَنده، مگر تاری فریادینی  	9 	

اشئده‌جک؟
مگر قادئری موطلقده کِف اده‌جک؟ 	10 	

تارینی هر زامان چاغیراجاق؟
تارینین قودرتی حاقیّندا سئزه تعلئم  	11 	

وره‌جیم؛
قادئری موطلقده اولانی گئزلتَمیه‌جیم.

باخین، سئزئن هامینیز اونو گؤروبسونوز؛ 	12 	

بس نئیه بوش سؤزلرله اؤزونوزو هچ 
ادئرسئنئز؟

شر آدامین تاریدان آلدیغی پای، 	13 	
ظالئم آداما قادئری موطلقدن یتِئشدئیی 

مئراث بودور:
گرچی اؤولادلاری چوخالیر، 	14 	

لاکئن اونلارین قدری قیلینج آغزی‌دیر؛
نسئللری ده دویونجا چؤرک تاپان 

اولمایاجاق.
اونون نسلئندن قالانی اؤلوم باسدیراجاق، 	15 	
دول آروادلاری دا آغلایا بئلمیه‌جکلر.

قوم قدر گوموش ییغسا دا، 	16 	
تورپاق ذرّه‌لری قدر پالتار ییغسا دا،

اونون ییغدیغینی صالح آدام گئیَر، 	17 	
گوموشو ده گوناهسیزلار بؤلر.

اوِئنی گووه کئمی، 	18 	
قوروقچونون قوردوغو کوما کئمی بئنا 

ادَِر.
وارلی یاتار، 	19 	

آمّا بونو بئر داها اده بئلمز؛
گؤزلرئنی آچار،

و واریندان آرتیق اثر یوخ.
دهشتلر اونو سل کئمی بورویَر، 	20 	

طوفان دا گجه اونو قاپیب آپارار.
شرق یلِی اونو قالدیریب سووورار، 	21 	

و او گتمئش اولار،
چونکی اونو یرئندن سوپوروب آپارار.

اونو توللایار و رحم اتمز، 	22 	
یقئن کی، اونون اَلئندن قاچماغا جهد 

ادَِر.
اونا اَل چالار، 	23 	

یرئندن اونا فیشیلدایار.

حئکمت

�یقئن کی، گوموشون معدنی وار،28 
قیزیلین دا تصفئیه اتدئکلری یری.

دمئر تورپاقدان آلینیر، 	2 	

مئس ده قایادان اَرئدئلئر.
ائنسان قارانلیغا نهایت قویور. 	3 	

قارانلیقدا، ظولمتده قایانی آخیر حدّئنه 
قدر قازیب آختاریر.

آداملارین ساکئن اولدوغو یردن اوزاق  	4 	
بئر دلئک آچیر؛

ائنسان آیاغی دَیمه‌یَن یرلرده.
فانی ائنساندان اوزاقدا ساللانیب یلِلَنه-

یلِلَنه قالیر.
یر کی، اوندان چؤرک چیخیر، 	5 	

دئبی اود کئمی آلت اوست اولور.
قایالاریندان لاجورد داشی چیخیر، 	6 	

و اوندا قیزیل توزو وار.
اورانین یولونو شئکار قوشو دا بئلمئر، 	7 	

شاهئنئن گؤزو ده اورانی گؤرمه‌یئب.
مغرور وحشی حیوانلار اورایا آیاق  	8 	

قویماییبلار،
ییرتیجی آصلانلار دا اورادان کچمه‌یئب.

آدام اَلئنی چاخماق داشینا اوزادیر؛ 	9 	
داغلاری بونؤوره‌سئندن آلت-اوست 

ادئر.
قایالار ائچئندن تونل‌لر یاریب آچیر، 	10 	

گؤزو هر جور قئیمتلی شیی گؤرور.
چایلارین آخینتیسینا سدّ چکئر؛ 	11 	

گئزلئنی آشکارا چیخاردیر.
آمّا حئکمتی هارادان تاپماق اولار؟ 	12 	

آنلاغین یری هارادادیر؟
ائنسان اونون دَیَرئنی بئلمئر، 	13 	

دئرئلر دئیاریندا دا اونا راست گلمئر.
درئنلئکلر دیئر: “مَنده یوخدور.” 	14 	

دهنز دیئر: “مَنده دیئل.”
اونون عوضئنده خالئص قیزیل ورئله بئلمز، 	15 	

قئیمتی گوموشله اؤلچولمَز.
اونو اوفئر قیزیلی ائله قئیمتلَندئرمک  	16 	

اولماز،
اونو دَیَرلی دامارلی عقئقله،

لاجورد داشی ائله دَیَرلنَدئرمک اولماز.

نه قیزیل اونا تای اولار، نه ده گؤزل جام، 	17 	
خالئص قیزیل قابلار دا اونا عوض 

اولا بئلمز.
یانیندا مرجانین، بولورون آدی چکئلمَز؛ 	18 	

ده  مئروارئدن  دَیَری  حئکمتئن 
اوستوندور.

حبشه‌نئن توپازی اونون تایی دیئل، 	19 	
اونون دَیَری خالئص قیزیللا اؤلچولمَز.

بس حئکمت هارادان گلئر؟ 	20 	
آنلاغین یری هارادادیر؟

بله‌جه بوتون دئرئلرئن گؤزلرئندن گئزلی، 	21 	
گؤیون قوشلاریندان اؤرتولودور.

هلاکت یری ائله اؤلوم بله دیئر: 	22 	
قولاقلاریمیز آنجاق سوراغینی اشئدئب.

اونون یولونو تاری آنلاییر؛ 	23 	
یرِئنی آنجاق او بئلئر.

چونکی یرئن او بئری اوجلارینا قدر  	24 	
باخیر،

گؤیلرئن آلتینداکی هر شیی گؤرور.
یلِه گوجونو تعیئن ادنده، 	25 	

سولاری اؤلچَنده،
یاغیشا قانون قویاندا، 	26 	

ائلدیریما یول آچاندا؛
حئکمته باخیب قئیمت قویدو؛ 	27 	

اونو برقرار ادئب، هم ده آراشدیردی.
ائنسانا ددی: 	28 	

باخ، ربدن قورخماق حئکمتدئر،
پئسلئکدن چکئلمک آنلاق‌دیر!«

اَیوّب

�ایَّ��وب گئنه اؤز موباحئثه‌سئنه داوام 29 
ورئب ددی:

»کاشکی قدئم آیلارداکی کئمی اولسایدیم، 	2 	
تارینین منی حئفظ اتدئیی گونلرده‌کی 

کئمی؛
چیراغینین باشیم اوسته ائشیق ساچدیغی، 	3 	

نورو ائله قارانلیقدا گَزدئیئم گونلر.

کاشکی حیاتیمین چئچکلی گونلری  	4 	
گری دؤنسَیدی؛

او زامان کی، تارینین دوستلوغو 
چادیریمین اوستونده ائدی،

او زامان کی، قادئری-موطلق حله منئمله  	5 	
ائدی،

و اؤولادلاریم اطرافیمدا دولانیردیلار.
او زامان کی، قدملرئم آیرانلا یویولوردو، 	6 	

قایا منئم اوچون یاغ بولاقلاری 
آخیردیردی.

من قاپیدان شهره چیخاندا، 	7 	
میداندا کورسومو حاضیرلایاندا،

جاوانلار منی گؤروب گئزله‌نرَدئلر، 	8 	
یاشلی‌لار آیاغا قالخیب دوراردیلار.

ریئسلر صؤحبتدن دایاناردیلار، 	9 	
اَللرئنی آغیزلارینا قویاردیلار.

امئرلرئن سَسی کَسئلردی، 	10 	
دئللری داماقلارینا یاپیشاردی.

قولاق منی اشئدن واخت، 	11 	
منی بختور چاغیراردی.

گؤرَن گؤز ده منی تعرئفله‌یَردی.
چونکی کؤمَیه باغیران فاغیری، 	12 	

کؤمه‌یی اولمایان یتِئمی قورتاراردیم.
اؤلوم آغزیندا اولانین خیئر-دوعاسی  	13 	

اوستومه گلردی،
دول آروادین اوره‌یئنی شادلیقدان 

اوخوماغا قالدیراردیم.
صالحلئیی گِیئنرَدئم و منه یاراشاردی، 	14 	

عدالتئم منه جوبهّ و تاج کئمی ائدی.
کورلارا گؤز ائدئم، 	15 	

توپاللارا آیاق ائدئم.
مؤحتاجلارین آتاسی ائدئم، 	16 	

قرئبلرئن موشکول‌لرئنئن قیدئنه قالاردیم.
ائنصافسیز آدامین چَنه‌سئنی سیندیراردیم، 	17 	

شئکاری اونون دئشلرئندن آلاردیم.
دوشونرَدئم: 	18 	

یووامدا اؤله‌جیم،

گونلرئمی قوم قدر چوخالداجاغام.
کؤکوم سولار طرفئنه یاییلاجاق، 	19 	

بوداقلاریما شِح دوشه‌جک.
عئزّتئم یانیمدا تزه قالاجاق، 	20 	

و کامانیم اَلئمده تزه‌لنَه‌جک.
منه قولاق آسیب گؤزله‌یَردئلر؛ 	21 	

مشورتئم اوچون ساکئت قالاردیلار.
هچ کئم سؤزومون اوستوندن سؤز دِمَزدی، 	22 	

سؤزلرئم اوستلرئنه تؤکولردی.
منی یاغیش کئمی گؤزله‌یردئلر، 	23 	

یاز یاغیشی کئمی سؤزلرئمی ائچَردئلر.
گؤزلرئنه  گولومسه‌یَنده،  اوزلرئنه  	24 	

ائنانمازدیلار،
و گولر اوزوم اونلارا جسارت وِرَردی.

اونلارین یولونو من سِچَردئم، 	25 	
ریئس کئمی اَیلَشَردئم،

عسگرلرئن آراسیندا پادشاه کئمی 
اوتوراردیم،

یاسلی‌لارا تسلّی ورنه بنَزه‌یَردئم.

�آمّا ائندی یاشجا مندن کئچئکلر30 
منه لاغ ادئرلر؛

او آداملار کی، آتالارینی هچ حساب 
ادئب

سورومون ائتلری ائله قویماغا بله 
راضی اولمازدیم.

اونلارین اَللرئنئن قووّتئندن منه نه فایدا  	2 	
اولاردی؟

گوج اونلاردان آرتیق گتمئشدی.
یوخسوللوقدان، آجلیقدان آریقدیرلار 	3 	

گجه قارانلیغیندا چؤل-بئیاباندا بئتکی 
کؤکو گَمئرئرلر.

کوللوقلاردان دوزلو بئتکئلر ییغیرلار، 	4 	
و یئیه‌جکلری سوپورگه کوللارینین 

کؤکودور.
خالق آراسیندان قووولورلار، 	5 	

اونلارین اوستونه الِه قیشقیریرلار کی،
دئیه‌سن اوغرودورلار.

دهشتلی وادئلرده، یرئن دلئکلرئنده، 	6 	
قایالار آراسیندا یاشاییرلار.

کوللارین آراسیندان آنقیریرلار؛ 	7 	
قارا تئکانین آلتیندا دالدالانیرلار.

آخماقلارین، آدسیزلارین  	8 	
اؤولادلاری‌دیرلار،

اؤلکه‌دن قووولموشدورلار.
ائندی من دئللرئنئن نغمه‌سی اولموشام؛ 	9 	

آغیزلاریندا مثل اولموشام.
مندن ائکراه ادئرلر، 	10 	

مندن اوزاق دورورلار،
اوزومه توپورمکدن ده چکئنمئرلر.

ائندی کی، تاری کامانیمین ائپئنی  	11 	
بوشلاییب

و منی ذلئل ادئب،
اونلار دا گؤزومون قاباغیندا 
جئلوولارینی آرتیق آتیبلار.

صاغیمدا زئل-زئبئل آداملار قالخیرلار؛ 	12 	
آیاغیمی جایدیریرلار،

هلاک ادن یوللارینی منه طرف 
دوزَ‌لدئرلر.

یولومو وئران ادئرلر، 	13 	
اونلارا کؤمک ادن بئری اولماسا دا،

هلاکیما چالیشیرلار.
اله بئل کی، گِنئش بئر دلئکدن گلئرلر؛ 	14 	

وئرانه‌لئکدن اوستومه یووارلانیرلار.
دهشتلر اوستومه تؤکولور؛ 	15 	

شرفئمی یل کئمی سووورور،
خوشبختلئیئم بولود کئمی کچئب گدئب.

ائندی جانیم ائچئمده اَرئیئر؛ 	16 	
ذلئللئک گونلری مندن برَک یاپیشیب.

گجه‌لر سوموکلرئمی ائچئمده دِشئر، 	17 	
جانیمی گَمئرَن آغریلار هچ دایانمیر.

تاری زورلا پالتاریمی اَینئمدن  	18 	
چیخاردیر؛

مندن جوبهّ‌مئن یاخاسی کئمی یاپیشیر.
منی پالچیغا باتیریر، 	19 	

توزا دؤنموشَم، کوله دؤنموشَم.
کؤمک اوچون سنه باغیریرام، جاواب  	20 	

ورمئرسن.
آیاغا قالخیرام، منه بئر نظر ده سالمیرسان.

منئم ضئدّئمه رحمسئزسن 	21 	
اَلئنئن گوجو ائله منی اَزئرسن.

منی قالدیریب یل اوستونه مئندئرئرسن، 	22 	
طوفان ائچئنه سالیب دارماداغین ادئرسن.

بئلئرم کی، منی اؤلومه آپاراجاقسان؛ 	23 	
بوتون یاشایانلارا تعیئن اولونموش یره 

آپاراجاقسان.
ییخیلانین دوستو اولماز، 	24 	

موصئبتئنده کؤمک اوچون مگر باغیرمیر؟
اوچون  دوشَنلر  دارلیغا  من  مگر  	25 	

آغلامازدیم؟!
مگر اوره‌یئم فاغیر اوچون یانمازدی؟!

یاخشیلیق گؤزله‌دئم، یامانلیق گلدی، 	26 	
ائشیق گؤزله‌دئم، قارانلیق گلدی.

اوره‌یئم چیرپینیر، راحاتلیغی یوخدور، 	27 	
ذلئللئک گونلری یولومو کَسئب.

یوخدور بئر ائشیق اوجو، قارالا-قارالا  	28 	
گَزئرم،

جاماعات آراسیندا دوروب کؤمک 
اوچون باغیریرام.

چاقاّللارا قارداش اولموشام، 	29 	
بایقوشلارا یولداش اولموشام.

دَرئم قارالیب اوستومدن تؤکولور؛ 	30 	
سوموکلرئم قیزدیرمادان یانیر.

طنبوروم یاس توتوب ناله چکئر، 	31 	
نیِئم زار-زار نیقّیلداییر.

�گؤزلرئمله عهد باغلامیشام؛31 
باکئره بئر قیزا نجه گؤز دئکه 

بئله‌رم؟
ائنسانین پایی یوخاریدا اولان تاریدان  	2 	

نه‌دئر؟
مئراثی اوجالاردا اولان قادئری-موطلقدن 

نه‌دئر؟

مگر حاقسیزلارین باشینا فلاکت گلمئر؟ 	3 	
مگر فئتنه‌کارلارین باشینا موصئبت 

گلمئر؟
مگر او، یوللاریمی گؤرمور؟ 	4 	

مگر او، هر قدمئمی سایمیر؟
اگر یالانچیلیقلا یرئمئشم، 	5 	

اگر آیاغیم حئیله اوچون تلَه‌سئب،
قوی تاری منی دوز بئر ترَه‌زئده چکسئن، 	6 	

کامئل اولدوغومو گؤرسون.
اگر قدملرئم یولدان آزیب، 	7 	

اگر اوره‌یئم گؤزلرئمئن دالینجا گدئب،
یا دا اَللرئم لکه‌لی اولوب؛

قوی اوندا اَکدئیئمی یادلار یسِئن؛ 	8 	
اَکئنئم کؤکوندن چیخاریلسین.
اگر اوره‌یئم بئر آروادا توولانیب، 	9 	

اگر قونشومون قاپیسیندا گئزلنَمئشم،
قوی اوندا آروادیم اؤزگه بئر آدامین  	10 	

دَیئرمانینی دارتسین،
اونونلا اؤزگه کئشئلر یاتسینلار.

چونکی بو بئر خباثت اولاردی؛ 	11 	
اله بئر فساد کی، حاکئملر اونو 

جزالاندیراردیلار.
چونکی او، هلاکت یرئنه‌جک یاندیریب  	12 	

یاخان بئری اولاردی؛
کؤکوندن  محصولومو  بوتون 

چیخارداردی.
اگر نؤکرلرئم و کنئزلرئمئن حاقیّنی، 	13 	

منئمله داعوالی اولان زامان دانمیشام،
تاری آیاغا قالخاندا، من نه اده بئله‌رم؟ 	14 	

تفتئش ادنده اونا نه جاواب وره بئله‌رم؟
مگر آنا بطنئنده منی یارادان، اونلاری دا  	15 	

یاراتماییب؟
مگر ائکئمئزی ده بطنده بزَه‌یَن او دیئل؟
اگر فاغیر آداملارین ائسته‌دئکلرئنه مانع  	16 	

اولموشام،
اگر دول آروادین گؤزلرئنئن نورونو 

سؤندورموشم،

اگر چؤره‌یئمی تک باشینا یمِئشَم، 	17 	
یتِئملرله اونو پایلاشمامیشام –
حال بو کی، جاوانلیغیمدان برَی 	18 	

یتِئملره آتالیق اتمئشم،
دوغولاندان برَی دول آروادا یول 

گؤرستمئشم –
اگر بئر آدامی پالتارسیزلیقدان اؤلوم  	19 	

حالیندا گؤرموشم،
یا دا اؤرتویه مؤحتاج اولان بئر آدامی.
اگر اونون بلِی منه خیئر-دوعا ورمه‌یئب، 	20 	

اگر قویونلاریمین یونو ائله قیزیشماییب؛
اگر محکمه‌ده حامئلرئم اولدوغو اوچون، 	21 	

اَلئمی یتِئمئن ضئدّئنه قالدیرمیشام؛
قوی اوندا چئینئم یرئندن دوشسون 	22 	

و قولوم لوله‌سئندن سینسین.
چونکی تارینین بلاسیندان قورخورام، 	23 	
شؤوکتئنئن قاباغیندا دایانا بئلمه‌رم.

اگر قیزیلا اومئد باغلامیشام، 	24 	
یا دا خالئص قیزیلا “اومئدئم سنسن” 

دِمئشَم؛
اگر ثروتئمئن چوخلوغونا گؤره، 	25 	

یا دا اَلئمئن چوخ قازاندیغینا گؤره 
سِوئنمئشَم؛

اگر گونه ائشیغینی شاخاندا، 	26 	
یا دا آیا شؤوکتی ائچئنده گِدنده 

باخمیشام؛
و اوره‌یئم گئزلئجه آلدانیب 	27 	

و آغزیم اَلئمی اؤپوب؛
بو دا اله بئر فساددیر کی، حاکئملر اونو  	28 	

جزالاندیراردیلار،
چونکی یوخاریدا اولان تارینی 

دانمیش اولاردیم.
اگر دوشمنلرئمئن بدبختلئیئنه سِوئنمئشَم، 	29 	

زحمت آلتینا دوشَنده فرحلَنمئشم –
حال بو کی، هچ کئمئن جانینا قارقیش  	30 	

اتمکله
دئلئمه گوناه اتمه‌یه یول ورمه‌مئشم –

اگر چادیریمین خالقی هچ واخت  	31 	
دمه‌یئبلر کی،

اَیوّبون وردئیی اَتئندن دویمایان کئم 
وار؟ –

هچ بئر قرئب گجه‌نی چؤلده سحر  	32 	
اتمَزدی،

قاپیم همئشه یولدان کِچَنلرئن اوزونه 
آچیق ائدی –

اگر تقصئرئمی گئزلتَمئشم، 	33 	
آدم کئمی عوصیانیمین اوستونو 

اؤرتموشم.
بؤیوک جاماعاتدان قورخدوغوم اوچون، 	34 	

الِئن حقارتئندن دهشته گلدئیئم اوچون،
دئنمه‌یئب قاپیدان اشِئیه چیخمامیشام؛

کاشکی منی اشئدن بئری اولسایدی! 	35 	
بو سؤزومو تصدئق ادئرم؛

قوی قادئری-موطلق جاوابیمی ورسئن!
ضئدّئمه بونو طومارا یازیب اَلئمه 

ورسئن.
چئینئمده  طوماری  بو  شوبهه‌سئز  	36 	

داشییاردیم؛
تاج کئمی باشیما قویاردیم.

بوتون قدملرئمئن حسابینی اونا خبر  	37 	
وِرَردئم؛

امئر کئمی اونا یاخینلاشاردیم.
اگر اَکئن تورپاغیم منئم ضئدّئمه فریاد ادئر، 	38 	

اَلئمدن  یاریقلار  آچدیغی  جوتون 
بئرلئکده آغلاییر؛

اگر پولونو ورمه‌دن محصولونو یمِئشم، 	39 	
صاحئبلرئنئن اؤلومونه باعئث اولموشام؛

قوی اوندا بوغدا یرئنه تئکان، 	40 	
آرپا یرئنه خار-خاشاک بئتسئن.«

اَیوّبون سؤزلری باشا گلئر.

الِئهو

�بله‌جه بو اوچ کئشی ایَوّبا جاواب 32 
ورمکدن دایاندیلار، چونکی او، 

اؤز نظرئنده صالح بئر آدام ائدی. 2 لاکئن رام 
قضبی  الِئهونون  اوغلو  برَکَِلئن  بوزلو  نسلئندن 
اَیّ���وب���ون اوس��ت��ون��ه آل����وولان����دی، چ��ون��ک��ی اؤزون����و 
ت���اری���دان داه����ا چ���وخ ح��اق��ل��ی ح��س��اب ادئ����ردی. 
ده  اوس��ت��ون��ه  اوچ دوس��ت��ون  او  3 اونون قضبی 
آل������وولان������دی، چ���ون���ک���ی اَیّ�����وب�����و م���ح���ک���وم ات��دئ��ی��ی 
حالدا، حله ده اونا بئر جاواب تاپا بئلمه‌مئشدئلر. 
4 الِئهو بوراجاق ایَوّبلا دانیشماغا گؤزله‌مئشدی، 
چ��ون��ک��ی اون��ل�ار ی��اش��دا اون�����دان ب��ؤی��وک ائ��دئ��ل��ر. 
آرت��ی��ق  آغ��زی��ن��دا  ک��ئ��ش��ئ��ن��ئ��ن  اوچ  ب���و  5 لاکئن 

ج�������اواب اول���م���ادی���غ���ی���ن���ی گ�������ؤرَن واخ�������ت، ق��ض��ب��ی 
آلوولاندی.

6 بوزلو برَکَِلئن اوغلو الِئهو دانیشیب ددی:
»یاشجا من کئچئیَم، آمّا سئز یاشلی؛

اونا گؤره ده چکئندئم،
بئلدئیئمی سئزه دِمَکدن قورخدوم.

دوشوندوم: 	7 	
قوی اوزون عؤمور سورَنلر دانیشسینلار،

قوی چوخ ائل‌لرئن شاهئدلری 
حئکمت اؤیرَتسئنلر.

آمّا دوغرودان دا ائنساندا روح وار، 	8 	
قادئری-موطلقئن نفسی ائنسانا آغیل 

ورئر.
حئکمت یاشدا اولماز، 	9 	

عدالتی درک اتمک، یاشا باخماز.
اونا گؤره ده دیئرم: منه قولاق آسین. 	10 	

قویون من ده بئلدئیئمی دیئم.
باخین، سئز دانیشارکَن، من گؤزله‌دئم، 	11 	

نه دئیه‌جیئنئزی آختارارکن،
من سئزئن دلئلرئنئزه قولاق آسدیم.

سئزه چوخ دا دئقّت اتدئم، 	12 	
لاکئن سئزدن هچ بئرئنئز

ثوبوت  دانیشدیغینی  سهو  اَیوّبون 
اتمه‌دئنئز،

اونون سؤزلرئنه جاواب ورمه‌دئنئز.
دِمه‌یئن: حئکمت تاپمیشیق، 	13 	

اونو ووران ائنسان یوخ، تاری‌دیر.

اَیوّب سؤزلرئنی منئم ضئدّئمه دوزمه‌یئب، 	14 	
من ده سئزئن سؤزلرئنئزله اونا جاواب 

وِرمه‌یه‌جیم.
اونلار آرتیق حیران‌دیرلار، 	15 	

جاوابسیز قالیبلار،
دِمیه بئر سؤزلری ده یوخدور.

ائندی کی، اونلار ساکئتدئرلر، 	16 	
ائندی کی، آرتیق جاوابسیز قالیبلار،

من مگر گؤزله‌مه‌لی‌یَم؟!
من ده جاوابیمی وره‌جیم، 	17 	

من ده بئلدئیئمی گؤرسده‌جیم.
چونکی ائچئم سؤزله دولودور؛ 	18 	

ائچئمده‌کی روح منی سیخیر.
آز قالیر باغریم، آچیلمامیش شراب کئمی‌، 	19 	

تزه تولوقلار کئمی چاتلاسین.
قوی دانیشیم، اؤزومو راحاتلاییم؛ 	20 	
قوی آغیز آچیب جاواب ورئم.
هچ کئمئن طرفئنی توتمایاجاغام، 	21 	
هچ کئمه ده یالتاقلیق اتمیه‌جیم.
چونکی یالتاقبازلیغی بئلَن دیئلم، 	22 	

بئلسَیدئم، یارادانیم حیاتیمی بئر آندا 
باشا گتئرَردی!

�ائندی اَیوّب، ددئیئمی اشئت،33 
بوتون سؤزلرئمه قولاق آس.

باخ، آغزیمی آچیرام؛ 	2 	
آغزیمدا اولان دئلئم دانیشیر.

سؤزلرئم اوره‌یئمئن صداقتئندن چیخیر؛ 	3 	
دوداقلاریم دا معرئفتی بی‌رئیا دیئر.

تارینین روحو منی یارادیب، 	4 	
قادئری-موطلقئن نفسی منه حیات 

ورئب.
اگر اَلئندن گلئر، منه جاواب ور؛ 	5 	

قالخ و سؤزلرئنی قاباغیمدا سیرایا دوز.
باخ، تارینین نظرئنده من ده سنئن کئمی‌یَم؛ 	6 	

من ده پالچیقدان یارانمیشام.
دهشتئم سنی قورخویا سالماسین؛ 	7 	

بو هوجوموم دا سنه آغیر گلمه‌سئن.

حقئقتن، سَسئن حله قولاقلاریمدادیر 	8 	
و سؤزونون سَسئنی اشئتمئشم:

“پاکام، تقصئرسئزم، 	9 	
تمئزم، منده هچ بئر خاطا یوخدور.
باخ، او منئم ضئدّئمه بهانه آختاریر، 	10 	

منی اؤزونه دوشمن ساییر.
آیاقلاریما کونده وورور، 	11 	

بوتون یوللاریما گؤز قویور.”
باخ، قوی سنه دیئم: 	12 	

سن بو باره‌ده حاقلی دیئلسن،
چونکی تاری ائنساندان داها بؤیوکدور.

نه اوچون اوندان شئکایت ادئب دیئرسن  	13 	
کی،

او، ائنسانین هچ بئر سؤزونه جاواب 
ورمز؟

چونکی تاری دانیشیر؛ بو یوللا، او یوللا، 	14 	
حتاّ اگر ائنسان اونو آنلاماسا دا.

یوخودا، گجه رؤیاسیندا، 	15 	
ائنسانلاری آغیر یوخو باساندا،

یاتاق اوستونده یوخو ائچئنده اولاندا،
ائنسانلارین قولاغینی او زامان آچیر، 	16 	

اونلاری تأدئبی ائله مؤهورله‌یئر کی،
ائنسانی عملئندن دؤندَ‌رسئن، 	17 	
اونو تکبّوردن اوزاق اتسئن.
جانینی قویودان قورتارسین، 	18 	

حیاتینی اؤلولر دئیارینا دوشمکدن 
ساخلاسین.

ائنسان یاتاغیندا دردله، 	19 	
سوموکلرئنده‌کی کَسئلمه‌یَن 
سیزیلتی‌لارلا تنبه ادئلئر.

بله کی، حیاتی یمکدن چکئنئر، 	20 	
جانی لذئذ یمکدن ائیره‌نئر.

اَتی تؤکولور، گؤرونمَز حالا دوشور، 	21 	
و گؤرونمه‌یَن سوموکلری اوزه چیخیر.

جانی قویویا، حیاتی دا اؤلوم گتئرنلره  	22 	
یاخینلاشیر.

اگر اونون اوچون مئن مَله‌یئن ائچئندن  	23 	
بئر مَلَک وار کی،

اونا شفئع اولسون، اونا دوغرو اولانی 
دسئن،

او زامان تاری اونا رحم ادئب دئیر: 	24 	
اونو قویویا دوشمکدن قورتار؛

اونون اوچون بئر فئدئیه تاپمیشام.
او زامان بدنی اوشاق بدنی کئمی تزه‌له‌نرَ؛ 	25 	

جاوانلیق گونلرئنه قاییدار.
تارییا دوعا ادَِر، 	26 	

و اونون نظرئنده مقبول اولار.
اوزونو شادلیقلا گؤرَر،

صالحلئیئنی ده ائنسانا گری وِرَر.
او آدام ائنسانلار حوضوروندا اوخویوب  	27 	

دئیر:
گوناه اتمئشدئم، دوزو اَیری اتمئشدئم،
لاکئن او، لایئق اولدوغوم جزانی منه 

ورمه‌دی.
جانیمی قویویا دوشمکدن قورتاردی، 	28 	

و حیاتیم نورو گؤره‌جکدئر.
باخ، تاری بونلارین هامیسینی ائنسانا  	29 	

ادئر،
ائکی دفه، حتاّ اوچ دفه –

اله کی، اونون جانینی قویویا دوشمکدن  	30 	
قورتارسین،

و حیاتین نورو اونا ساچسین.
قولاق آس، اَیوّب. سؤزومو اشئت؛ 	31 	

ساکئت اول کی، دانیشیم.
اگر دِمَیه بئر سؤزون وار، منه جاواب  	32 	

ور؛
دانیش، چونکی سنی حاقلی چیخارتماق 

ائسته‌یئرم.
آمّا اگر سؤزون یوخوندور، اوندا منه  	33 	

قولاق آس؛
ساکئت اول کی، سنه حئکمت 

اؤیرَ‌دئم.«

�الِئهو سؤزونه داوام ورئب ددی:34 
»سئز حئکمتلی کئشئلر،  	2 	

سؤزلرئمه قولاق آسین.
سئز عارئف آداملار، منی اشئدئن.

چونکی نجه داماق، خوره‌یئن دادینی دادار، 	3 	
قولاق دا سؤزلری اله دادار.

گلئن، اؤزوموزه دوغرو اولانی سِچَک، 	4 	
گلئن، آرامیزدا یاخشی اولانی بئلک.

چونکی اَیوّب دیئر: 	5 	
“من صالح بئر آدامام،

لاکئن تاری حاقیّمی اَلئمدن آلیب؛
مگر حاقیّم باره‌ده یالان دانیشمالی‌یام؟ 	6 	

تقصئرسئز اولدوغوم حالدا، منه 
ووردوغو اوخ یاراسی شفاسیزدیر.”
اَیوّب کئمی کئم وار کی، کئنایه‌نی سو  	7 	

کئمی ائچسئن؟
فساد ادنلرله یولداشلیق ادئر، 	8 	
شرارت ادنلرله آیاق اولور.

چونکی دیئر: 	9 	
“ائنسانا تارینی راضی اتمه‌یئن فایداسی 

یوخدور.”
بونا گؤره، ای عاغیل صاحئبلری، 	10 	

منه قولاق آسین.
حاشا کی، تاری پئسلئک اتسئن،

حاشا کی، قادئری-موطلق حاقسیزلیق 
اتسئن.

چونکی او، هر کَسئن عملئنئن عوضئنی  	11 	
ورئر

قازاندیغینی باشینا گتئرئر.
دوغرودان دا کی، تاری پئسلئک اتمز، 	12 	

قادئری-موطلق عدالتی یولوندان 
چیخارتماز.

دونیانی اونا کئم تسلئم اتدی؟ 	13 	
بوتون یر اوزونه اونو کئم تعیئن الِه‌دی؟

اگر قصدی بو اولسایدی، 	14 	
اگر روح و نفسئنی اؤزونه گری 

چکسَیدی،

بئر آندا بوتون بشر یوخ اولاردی، 	15 	
ائنسان تورپاغا قاییداردی.

اگر آنلاغین وار، بونو اشئت؛ 	16 	
دِدئیئمه بئر قولاق آس.

مگر عدالتدن نئفرت ادن آدام سلطنت  	17 	
اده بئلر؟

مگر صالح و قادئر اولانی محکوم 
اده‌جکسئنئز؟

اونو کی، پادشاهلارا دیئر: 	18 	
“سئز دَیَرسئزسئنئز”

و آغالارا: “سئز شَرورسونوز.”
اونو کی، ریئسلردن طرفدارلیق اتمز، 	19 	
وارلینی فاغیردان اوستون توتماز،
چونکی اونلارین هامیسی اونون 

اَللرئنئن ائشی‌دئر.
بئر آن ائچئنده اؤلورلر، گجه‌نئن یاریسیندا؛ 	20 	

تئتره‌یئب اؤلورلر؛
گوجلولر بله، اَل دَیمه‌مئش آرادان 

گؤتورولورلر.
تاری گؤزلرئنی ائنسانلارین یولوندان  	21 	

چکمئر؛
آتدیقلاری هر قدمی گؤرور.

اله قارانلیق یوخدور، 	22 	
اله ظولمت یوخدور کی،

شرارت ادنلر اورادا گئزلنَه بئلسئنلر.
تارینین احتئیاجی یوخدور کی، 	23 	

ائنسانی ائمتاحان اتسئن
و موحاکئمه اتمک اوچون اونو 

حوضورونا گتئرسئن.
تفتئش اتمه‌دن، گوجلو ائنسانلاری قیریر، 	24 	

یرلرئنه اؤزگه آداملاری قویور.
چونکی اونلارین ائشلرئنی بئلئر، 	25 	

بئر گجه اونلاری ییخیر، اونلار اَزئلئرلر.
پئسلئکلری اوزوندن اونلاری اله تنبه  	26 	

ادئر کی،
هامی گؤره بئلسئن.

چونکی اونا تابع اولماقدان دؤندولر، 	27 	

یوللارینین هچ بئرئنی سایمادیلار.
اله کی، یوخسولون فریادی اونون  	28 	

حوضورونا چاتدی،
فاغیرلارین فریادینی اشئتدی.

آمّا اگر تاری ساکئت قالسا، 	29 	
کئم اونو محکوم اده بئلر؟

اگر او، اوزونو گئزلتَسه،
کئم اونو گؤره بئلر،

او هم بئر مئلّت، هم ده بئر نفرئن 
اوستونده‌دئر.

اله کی، دئنسئز آدام سلطنت اتمه‌سئن، 	30 	
خالقا تله قورماسین.

مگر بئری تارییا دئیه بئلئب کی، 	31 	
جزامی چکدئم، داها پئسلئک اتمه‌رم؟

گؤرمه‌دئیئمی سن منه گؤرسد؛ 	32 	
حاقسیزلیق اتمئش اولسام دا، بئر داها 

اتمه‌رم.
اونو آتدیغین حالدا، 	33 	

مگر سنه کِفئن ائسته‌یَن عوضی وِرَر؟
چونکی من یوخ، سن گرک سچه‌سن.
اونا گؤره ده بئلدئیئنی منه اعلان ات.

عاغیل صاحئبلری، 	34 	
منی اشئدن حئکمتلی آدام منه دئیه‌جک؛

“اَیوّب عاوام-عاوام دا‌نیشیر، 	35 	
سؤزلرئنئن معناسی یوخدور.

پئس آدام کئمی جاواب وردئیی اوچون، 	36 	
ائمتاحان  اَیوّب، آخیراجاق  قوی 

ادئلسئن.
چونکی گوناهینا عوصیان دا آرتیریر، 	37 	

آرامیزدا اَل چالیب تارینی رئشخند ادئر،
تارینین ضئدّئنه دانیشدیقجا دانیشیر.”«

�الِئهو سؤزونه داوام ورئب ددی:35 
»آیا بونو ائنصاف ساییرسان؟ 	2 	

دیئرسن: “من تاریدان داها چوخ 
صالحم.”

هم ده دیئرسن: “بونون منه نه فایداسی  	3 	
اولاجاق؟

گوناه اتمه‌‌سم، نه قازانجیم اولاجاق؟”
من سنه جاواب وره‌رم، 	4 	

هم سنه، هم ده دوستلارینا.
گؤیلره باخ و گؤر؛ 	5 	

نظر سال باشینین اوستونده‌کی بولودلارا.
اگر گوناه اده‌سن، بونون تارییا نه زئیانی  	6 	

دَیَر؟
اگر تقصئرلرئن چوخالا، اونا نه اده‌جک؟

اگر صالح اولاسان، اونا نه ورئرسن؟ 	7 	
یا دا اَلئندن نه‌یی آلیب گؤتورور؟

شرارتئن آنجاق سنئن کئمی ائنسانلارا  	8 	
زئیان وورور؛

صالحلئیئن ده ائنسان اؤولادی اوچوندور.
ائنسانلار ظولمون چوخلوغوندان فریاد  	9 	

ادئرلر؛
گوجلولرئن اَلئندن کؤمک اوچون 

باغیریرلار.
آمّا دئیَن یوخدور کی، 	10 	

“منی یارادان تاری بس هانی،
هانی بئزه گجه‌لر نغمه‌لر اوخوتدوران؟”

او بئزه یر اوزونون حیوانلاریندان داها  	11 	
چوخ اؤیرَ‌دئر،

بئزه گؤیده‌کی قوشلاردان داها چوخ 
حئکمت ورئر.

اورادا اونلار فریاد ادئرلر، 	12 	
لاکئن تاری پئس آداملارین تکبّورو 

اوزوندن جاواب ورمئر.
اصلئنده تاری باطئل فریادا قولاق وِرمَز، 	13 	
قادئری-موطلق اونا اهمئیّت وِرمَز ده.

بس نه قدر آز سنی اشِئدَر کی، 	14 	
اونو “گؤرمورم” دیئرسن؛

داعوان اونون حوضوروندادیر،
اونو گرک گؤزلیَه‌سن.

ائندی کی، اونون قضبی تنبه اتمئر، 	15 	
تقصئرئن چوخلوغونا دا باخمیر،

اَیوّب آغزینی بوش یره یورور، 	16 	
عاوام-عاوام دانیشدیقجا دانیشیر.«

 34‏:​28–​35‏:16 اَیّوب



662

�الِئهو سؤزونه داوام ورئب ددی:36 
»بئر آز داها منه دؤز، 	2 	

سنه گؤرسده‌جیم کی،
تاری باره‌ده دیئله‌جک چوخ سؤز وار.

گِنئش معلومات ییغاجاغام، 	3 	
یارادانیما حاق وره‌جیم.

آرخایین اول کی، سؤزلرئم یالان دیئل؛ 	4 	
سنئن یانیندا دایانان معرئفتده کامئل 

بئر آدامدیر.
باخ، تاری گوجلودور، 	5 	

لاکئن هچ کسی خور گؤرمز.

عاغیلین قووّتئنده گوجلودور.
پئس آداملاری یاشاتماز، 	6 	

آمّا فاغیرلارین حاقیّنی وِرَر.
صالح آدامدان گؤزونو چکمز، 	7 	

اونو پادشاهلارلا تختده اوتوردار،
ابده کئمی اوجالار.

اگر زنجئرله‌نئب، 	8 	
بدبختلئک ائپلرئنه توتولموش اولسالار،

او زامان اونلارا عمل‌لرئنی و تقصئرلرئنی  	9 	
بئلدئرَر،

بئلدئرَر کی، تکبّورلو رفتار ادئبلر.
قولاقلارینی تأدئبه آچار، 	10 	

پئسلئکدن دؤنمه‌لرئنی امر ادَِر.
اگر قولاق آسالار و اونا خئدمت اده‌لر، 	11 	
گونلرئنی خوشبختلئکده، ائللرئنی ده 

یاخشیلیقدا یاشارلار.
آمّا اگر قولاق آسماسالار، 	12 	

قیلینجلا محو اولاجاقلار،
و معرئفتسئز اؤله‌جکلر.

تاریسیزلار اورکَلرئنده کئن ساخلاییرلار؛ 	13 	
اونلاری باغلادیغی زامان دا کؤمک 

اوچون باغیرمیرلار.
جاوانلیقلاریندا اؤلوب گِدَرلر، 	14 	

و حیاتلاری فاسئقلر آراسیندا محو اولار.
تاری ذلئل‌لری ذلئللئکلرئندن قورتارار، 	15 	

دارلیق زامانیندا قولاقلارینی آچار.

بلی، سنی دارلیغین ائچئندن چیخاردار؛ 	16 	
گِنئش بئر یره،

یاغلی یمکلرله بزَه‌نمئش سوفره‌یه 
چیخاردار.

آمّا سن شر آدامین داعواسی ائله  	17 	
دولوبسان،

حؤکم و عدالت سنی اسئر ادئب.
دئقّتلی اول کی، 	18 	

قضب سنی لاغ ادن بئر آداما 
دؤندَ‌رمه‌سئن،

فئدئیه‌نئن بؤیوکلویو ده سنی آزدیرماسین.
مگر فریادین و یا قووّتئنئن بوتون گوجو 	19 	

سنی دارلیقدان قورتارار؟
او گجه‌یه آرزو چکمه کی، 	20 	

خالقلار یرلرئنده محو اولورلار.
دئقّتلی اول کی، شرارته دؤنمه‌یه‌سن؛ 	21 	

چونکی سن بونو ذلئل اولماقدان داها 
چوخ سچئبسن.

باخ، تاری اؤز قووّتئنده اوجالیر. 	22 	
اونون کئمی موعلّئم کئم وار؟
اونون یولونو کئم اونا امر ادئب؟ 	23 	

کئم اونا “حاقسیزلیق ادئبسن” دئیه بئلر؟
خاطیرلا کی، اونون ائشئنی تعرئفلیه‌سن؛ 	24 	

ائنسانلارین نغمه‌لرله اوخودوغو ائشئنی 
مدح اتمه‌لی‌سن.

بوتون خالق اونو گؤروب، 	25 	
هامی بو ائشلره اوزاقدان باخیر.

دوغرودان دا تاری بؤیوکدور، 	26 	
اونو تانیمیریق؛

ائللرئنئن سایینی آراشدیرماق اولماز.
سو دامجیلارینی یوخاری چکر، 	27 	
بوخاریندان یاغیش یاغدیرار.

بو یاغیشلار بولودلاردان تؤکولور، 	28 	
آداملارین باشینا بوللوقلا سَپئلئر.

بولودلارین نجه یاییلماسینی، 	29 	
اونون چادیرینین گورولتوسونو کئم 

آنلایا بئلر؟

باخ، اطرافیندا شئمشَکلرئنی چاخدیریر، 	30 	
دهنزئن دئبئنی دولدورور.

چونکی خالقلارا بونلارلا حؤکم ادَِر؛ 	31 	
یئیه‌جکلرئنی بوللوقلا اونلارا وِرَر.

اَللرئنی شئمشَکله اؤرترَ، 	32 	
و اونا امر ادَِر کی، هدفه دَیسئن.

گورولتوسو طوفانین گله‌جیئندن خبر ورئر، 	33 	
حتاّ مال-حیوانلارا دا اونون 
یاخینلاشماسینی بئلدئرئر.

�بونا دا اوره‌یئم چیرپینیر،37 
یرئندن اویناییر.

اشئدئن! 	2 	
گورولده‌ین سَسئنی،

آغزیندان چیخان هارایی اشئدئن.
شئمشه‌یئنی بوتون گؤیون آلتینا سالیر، 	3 	

یرئن هر طرفئنه گؤندَ‌رئر.
دالیسیجا نعره چکئر؛ 	4 	

عظمتلی سَسی ائله گورولداییر.
سَسی اشئدئلَنده ده شئمشه‌یئنئن 

قاباغینی آلمیر.
تاری سَسی ائله عجئب بئر شکئلده  	5 	

گورولداییر؛
آنلایا بئلمه‌دئیئمئز بؤیوک ائشلر گؤرور.

قارا دیئر: یره یاغ! 	6 	
یاغیشا و شئدّتلی یاغان یاغیشا دیئر:

شئدّتلی تؤکول!
هرکسئن اَلئنی ائشدن ساخلاییر، 	7 	

اله کی، یاراتدیغی بوتون ائنسانلار 
اونون ائشئنی بئلسئنلر.

حیوانلار یووالارینا چکئلئرلر؛ 	8 	
اؤز یرلرئنده قالیرلار.

اوتاغیندان فیرلانان یل گلئر، 	9 	
داغیلان یل‌لرئندن ده سویوق.

تارینین نفسی سولاری دوندورور؛ 	10 	
گِنئش سولار بوز باغلاییرلار.

بولودلاری نمَله یوکله‌یئر، 	11 	
شئمشه‌یئنی اونلارین ائچئندن یاییر.

اونون رهبرلئیی ائله دؤنوب فیرلانیرلار، 	12 	
اله کی، یر اوزونده اونون امر 
اتدئکلرئنی یرئنه یتئرسئنلر.

ائستر تنبه اوچون، ائستر دئیاری اوچون، 	13 	
ائستر سِوگئسی اوچون بونون باش 

ورمه‌سئنه باعئث اولور.
بونو اشئت، اَیوّب: 	14 	

دایان و تارینین عجایئب ائشلرئنی بئر 
دوشون.

آیا بئلئرسن کی، تاری بولودلارینا نجه  	15 	
نئظام قویور،

شئمشَکدن نجه اود چیخاردیر؟
آیا بولودلارین تارازلیغینی، 	16 	

معرئفتده کامئل اولانین عجایئب 
ائشلرئنی بئلئرسن؟

جنوب یلی، دئیاری ساکئت ادن واخت، 	17 	
سن کی، ائستئدن پالتاریندا حالدان 

گدئرسن،
آیا سن ده اونون کئمی 	18 	

گؤی قوبهّ‌سئنی تؤکمه بورونج آیناسی 
کئمی سَره بئلئرسن؟

دِه بئزه اونا نه دئیَک؛ 	19 	
چونکی قارانلیق سببئندن

سؤزوموزو سیرایا دوزه بئلمئرئک.
آیا منئم دانیشماق ائستمه‌یئم 	20 	

گرک اونا خبر ورئلسئن؟
مگر اولار کی، ائنسان اودولماغینی 

ائسته‌سئن؟
کولکَ قورتاراندا، گؤیو تمئزله‌یَنده، 	21 	

گؤیده پارلایان ائشیغا هچ کئم باخا 
بئلمز.

شئمالدان قیزیل شؤوکتی ائله گلئر؛ 	22 	
تاری هیبتلی عظمتئنده گلئر.

بئز قادئری-موطلقی تاپا بئلمه‌رئک؛ 	23 	
قودرت و عدالتده او، بؤیوکدور.
صداقتئنئن چوخلوغوندا او، هچ 

حاقسیزلیق اتمز.

اونا گؤره ده، ائنسانلار اوندان قورخورلار، 	24 	
او، اورکَلرئنده حئکمتلی اولانلارا دا 

باخماز.«

رب دانیشیر

�او زامان رب فیرلانان یل ائچئندن 38 
اَیوّبا جاواب ورئب ددی:

»بو کئمدئر کی، معرئفتسئز سؤزلرله  	2 	
مشورتی قارالدیر؟

ائندی کئشی کئمی بلِئنی باغلا؛ 	3 	
سندن سوروشاجاغام،

سن ده منه جاواب وره‌جکسن.
یرئن بونؤوره‌سئنی من قویارکَن، سن  	4 	

هارادایدین؟
دِه منه، اگر آنلاغین وار.

ائندی کی، بئلئرسن، 	5 	
دِه گؤروم اونون اؤلچوسونو کئم قویدو؟

یا دا اؤلچو خطّئنی اونون اوستونه کئم 
چکدی؟

پایالاری نه‌یئن اوستونه قویولدو؟ 	6 	
کونج داشینی کئم قویدو؟

او زامان سحر اولدوزلاری بئرلئکده  	7 	
اوخویوردولار

و تارینین بوتون اؤولادلاری شادلیقدان 
هارای چکئردئلر.

دهنز بطندن چیخیب فیشقیرارکَن، 	8 	
اونو قاپیلار آراسیندا کئم باغلادی؟

او زامان کی، بولودلاری اونا پالتار اتدئم، 	9 	
اونو قالین قارانلیقدا قونداق اتدئم؟
او زامان کی، سرحدئنی اونا چکدئم، 	10 	

قاپیلارینی و چفته‌لرئنی قویدوم؟
او زامان کی، ددئم: 	11 	

“بورایا قدر گله‌جکسن، آرتیق یوخ،
و سنئن مغرور شپه‌لرئن بورادا 

دایاناجاق؟”
عؤمرونده اولوب سحره امر اده‌سن، 	12 	

شَفَقه یرئنی گؤرسده‌سن؟

بله کی، یر اوزونو اوجلاریندان توتسون، 	13 	
اوستوندن سئلکئب  آداملاری  شر 

آتسین؟
اونون شکئلی دَیئشئر، 	14 	

مؤهور وورولاندا پالچیقدا عکسی قالان 
کئمی،

پالتارداکی قیریشلار کئمی گؤزه گؤرونور.
پئس آداملارین ائشیغی باتیریلار، 	15 	
قالدیردیقلاری قوللاری سینار.

هچ اولوب دهنزئن منبعلرئنه بئر گده‌سن؟ 	16 	
درئنلرئن دئبئنده بئر گَزه‌سن؟

اولوب اؤلوم قاپیلاری سنه گؤرسدئلسئن؟ 	17 	
ظولمت کؤلگه‌سئنئن دروازالارینی 

گؤروبسن؟
دونیانین گِنئشلئیئنی آنلاییبسان؟ 	18 	

دِه گؤروم، اگر بوتون بونلاری بئلئرسن.
ائشیق مسکنئنه گدن یول هارادادیر؟ 	19 	

قارانلیغین اوتوردوغو یر هارادادیر کی،
آلیب اونلاری یرلرئنه آپاراسان؟ 	20 	

مگر اوِلرئنئن یوللارینی بئلئرسن؟
البتهّ کی، بئلئرسن، 	21 	

چونکی او زامان دوغولموشدون!
سن چوخ ائل‌لر یاشاییبسان!

هچ اولوب قارین آنبارلارینا بئر گئره‌سن؟ 	22 	
دولونون آنبارلارینی بئر گؤره‌سن؟

من اونلاری دارلیق زامانی اوچون، 	23 	
جنگ و موحارئبه گونلری اوچون 

ساخلاییرام.
هانسی یوللا ائشیق یاییلار؟ 	24 	

شرق یلئنئن اَسدئیی یر هارادادیر؟
کئم سِل‌لر اوچون آرخ، 	25 	

ائلدیریم اوچون یول آچدی کی،
آدام اولمایان دئیاری، 	26 	

ائنسان یاشامایان چؤللری سولاسین؟
صحرالار-بئیابانلار دویونجا سو ائچسئن، 	27 	

و یردن یاشیل اوت گؤیَرتسئن؟
آیا یاغیشین آتاسی وار؟ 	28 	

شِح دامجیلارینی کئم یاراتدی؟
بوز کئمئن بطنئندن چیخیب؟ 	29 	

گؤیدن دوشَن شاختانی کئم دوغوب؟
سولار نه زامان داش کئمی برَک اولور؟ 	30 	

درئنلرئن اوزو نه زامان دونور؟
آیا ثورَیاّ اولدوزلارینی زنجئرلرله باغلایا  	31 	

بئلرسن؟
جبّارین باغلارینی آچا بئلرسن؟

آیا هر بورجو اؤز واختیندا چیخاردا  	32 	
بئلرسن؟

و یا دوبیّ-اکبری اوغوللاری ائله 
بئرلئکده هئدایت اده بئلرسن؟
آیا گؤیلرئن قانونلارینی بئلئرسن؟ 	33 	

یر اوزونه اولارین حاکئمئیّتئنی قورا 
بئلرسن؟

آیا سَسئنی بولودلارا اوجالدا بئلرسن، 	34 	
اله کی، سو سِلی سنی بوروسون؟

آیا شئمشَکلری گؤندَ‌ره بئلرسن، 	35 	
اله کی، گدئب سنه دسئنلر:

“باخ، بوراداییق؟”
اوره‌‌یه کئم حئکمت قویدو؟ 	36 	

و یا ذِهنه کئم آنلاق وردی؟
کئم بولودلاری حئکمتله سایا بئلر؟ 	37 	

گؤیلرئن کوپلرئنی کئم بوشالدا بئلر؟
او زامان کی، تورپاق قورو پالچیق کئمی  	38 	

برَکله‌یئر،
و کَسَکلر بئربئرئنه یاپیشیر؟

آیا دئشی شئر اوچون شئکاری سن  	39 	
اوولاییرسان

و یا جاوان آصلانلارین آجلیقلارینی 
سن دویورورسان،

او زامان کی، یووالاریندا اوتورورلار، 	40 	
و یا مشِه‌لئکده کمئنده یاتیرلار؟
قارغایا یمِه‌یئنی کئم حاضیرلاییر، 	41 	
او زامان کی، بالالاری تارینین 

درگاهینا باغیریرلار،
و یمکلری اولمادیغینا گؤره آوارا گَزئرلر؟

�آیا داغ کچی‌لرئنئن نه واخت 39 
دوغدوغونو بئلئرسن؟

ماراللارین بالالارینی دوغدوغونا 
باخیبسان؟

آیا اونلارین بویلو اولان آیلارینی سایا  	2 	
بئلئرسن؟

دوغاجاق واختلارینی دا بئلئرسن؟
دئزه دوشوب بالالارینی دوغارلار؛ 	3 	

آغری‌لاردان قورتارارلار.
بالالاری چؤلده بؤیویوب گوج آلار، 	4 	

گِدَر، گری قاییتماز.
چؤل اشِشه‌یئنی کئم آزاد بوراخدی؟ 	5 	
کئم  باغلارینی  اشِشه‌یئن  وحشی 

آچدی؟
اونا چؤل‌لری مسکن من وردئم، 	6 	
شور چؤللری اونا یورد اتدئم.

شهرئن قالابالیغینا گولر، 	7 	
ناخیرچینین دا های-کویونو اشئتمَز.

گَزدئیی تپه‌لر اونون اوتلاغی‌دیر. 	8 	
هر جور یاشیل گؤیَرتئنی آختارار.

آیا چؤل اؤکوزو راضی اولار کی، سنه  	9 	
ائشله‌سئن؟

آیا گجه‌نی سنئن آخوروندا قالار؟
آیا جوت سورمک اوچون اونو جوته  	10 	

قوشا بئلرسن؟
آیا سنئن دالینجا دره‌لرده شیریم آچا 

بئلر؟
آیا اونون حدسئز گوجونه بلِ باغلایا  	11 	

بئلرسن؟
اونا آغیر ائش گؤردوره بئلرسن؟

آیا اونا اعتئبار اده بئلرسن کی، 	12 	
اَکئنئنئن محصولونو داشیسین، اونو 

خرمنه ییغسین؟
دَوه قوشو قانادلارینی شادلیقلا چیرپار، 	13 	
لاکئن اونو لیِله‌یئن قانادی و پرلری 

ائله موقایئسه اتمک اولماز.
یرده یومورتالاییر، 	14 	

اونلاری توز-تورپاق اوستونده قیزدیریر.
یادیندان چیخاردیر کی، بئر آیاق  	15 	

اونلاری اَزه بئلر،
چؤل حیوانلارینین آیاغی آلتیندا قالار.

بالالاری ائله قَسوَتله رفتار ادَِر، 	16 	
الِه بئل کی، اؤزونونکو دیئل‌لر.

چکدئیی زحمتئن بوشا چیخماسیندان 
قورخماز.

چونکی تاری اونا حئکمت ورمه‌یئب، 	17 	
آنلاقدان دا اونا پای ورمه‌یئب.

آمّا گئنه ده قاچماق اوچون قاناد آچاندا 	18 	
هم آتا، هم ده آتلی‌یا گولر.
آیا آتا، گوجو سن ورئرسن؟ 	19 	

بوینونا دا یالی قویان سنسن؟
آیا اونو چَیئرتکه کئمی سیچرادان سنسن؟ 	20 	
اونون شؤوکتلی کئشنمَه‌سی سَهملی‌دئر.

آیاغینین دیرناغینی دره‌ده یره چیرپار، 	21 	
قووّتئندن کِف ادَِر،

سئلاحلی‌لارین قاباغینا چیخار.
قورخویا گولر، 	22 	

هچ بئر شیدن قورخماز،
قیلینج قاباغیندان دا دؤنمَز.

اونون اوستوندن اوخ، 	23 	
پاریلدایان نئزه و مئزراق شئمشَک 

کئمی کِچَر.
هیجان و قضبله یری-یوردو قاپار؛ 	24 	

کَره‌نایین سَسی گلدئکده یرئندن دئک 
آتیلار.

کَره‌نای چالینان واخت »هئیّا« دیئب  	25 	
کئشنه‌یَر،

موحارئبه‌نئن ائیسئنی، سرکرده‌لرئن 
قیشقیرتیسینی،

دؤیوشون نعره‌سئنی اوزاقدان حئسّ ادَِر.
مگر قیرغی سنئن حئکمتئنله اوچور، 	26 	
قانادلارینی جنوب طرفئنه آچیر؟

مگر قارتال سنئن امرلرئنله گؤیه قالخیر، 	27 	
یوواسینی اوجالاردا قورور؟

قایادا یاشایار، 	28 	
قایانین اوجوندا، قایانین چاتلاقلاریندا 

مسکن توتار.
شئکارینی اورادان آختارار، 	29 	

گؤزلری اونو اوزاقدان گؤرَر.
بالالاری قان سومورَر؛ 	30 	

لشِلر هارادا اولسا، او دا اورادادیر.

�سونرا رب اَیوّبا ددی:40 
»مگر تنبهه لایئق اولان آدام 	2 	

قادئری-موطلقله موباحئثه اده بئلر؟
قوی بونا تارینی مذمّت ادن جاواب 

ورسئن.«
او زامان اَیوّب ربهّ جاواب ورئب ددی: 	3 	

»باخ، من ذلئل بئر آدامام، 	4 	
سنه نه جاواب ورئم؟

آغزیمی اَلئمله توتموشام.
بئر دفه دانیشدیم، 	5 	

داها جاوابیم یوخدور،
آرتیق ائکئنجی دفه نه دانیشیم.«

او زامان رب فیرلانان یلِئن ائچئندن اَیوّبا  	6 	
جاواب ورئب ددی:

»ائندی کئشی کئمی بلِئنی باغلا؛ 	7 	
سندن سوروشاجاغام،

سن ده منه جاواب وره‌جکسن.
آیا عدالتئمی هچ سایاجاقسان؟ 	8 	

منی محکوم اده جکسن کی، اؤزونو 
حاقلی چیخارداسان؟

آیا تارینین قولو کئمی قولون وار؟ 	9 	
آیا اونون سَسی کئمی سن ده گورولدایا 

بئلرسن؟
اگر بله‌دئر، شؤوکت و حئشمته بورون، 	10 	

حؤرمت و عظمته گِیئن.
قوی قضبئنئن آلووو ساچسین، 	11 	

بوتون مغرور آداملارا باخ و اونلاری 
آلچالت.

بوتون مغرور آداملارا باخیب، اونلاری  	12 	
آشاغی انِدئر.

 40‏:15 بهِمِوتون هانسی حیوان اولدوغو یقئنلئکله بئلئنمئر. فئل، تئمساح، یا دا نسلی آرادان گتمئش بئر حیوان اولا 
بئلر.

پئس آداملاری اولدوقلاری یرده 
تپَئیئنئن آلتینا سال.

هامیسینی بئرلئکده تورپاق آلتیندا باسدیر؛ 	13 	
اوزلرئنی گئزلی یرده کَفَنه بورو.

او زامان من اؤزوم ده قبول اده‌رم کی، 	14 	
سنئن صاغ اَلئن سنه نئجات وِرَر.

سنئنله بئرلئکده یاراتدیغیم بهِمِوتا * بئر  	15 	
باخ،

اؤکوز کئمی اوت ییِئر.
گؤر بلِئنده نه قدر گوج وار! 	16 	

قارین عَضَله‌لری نجه مؤحکمدئر!
قویروغونو سئدر آغاجی کئمی دئکَر، 	17 	

بودلارینین وَترَلری بئربئرئنه هؤرولوب.
سوموکلری بورونج لوله‌لری کئمی‌دئر، 	18 	
قابیرغالاری، اله بئل، دمئر تئرلردئر.
تارینین بؤیوک عمللرئنئن باش اثری  	19 	

اودور،
آنجاق اونو یارادان‌دیر کی،

قیلینجلا اونا یاخینلاشا بئلر.
تپه‌لر محصوللارینی اونا ورئرلر، 	20 	

یانیندا  بوتون حیوانلاری  چؤلون 
اویناشیرلار.

سو زانباقلارینین آلتیندا، 	21 	
قامیشلیقلارلا اؤرتولو باتاقلیقلاردا 

یاتار.
سو زانباقلاری اوستونه کؤلگه سالار، 	22 	
دره‌نئن سؤیودلری اونو دؤوره‌له‌یر.

چایلار قایناشسادا، او قورخماز؛ 	23 	
اوردون چایی بوغازینا چاتسا دا، 

آرخایین‌دیر.
گؤزلری آچیق ائکَن کئم اونو توتا بئلر؟! 	24 	
کئم اونو تله‌یه سالیب بورنونو دِشه بئلر؟!

�آیا لئویاتانی بالیق قارماغی ائله 41 
چکه بئلرسن؟

و یا دئلئنی قایتانلا باغلایا بئلرسن؟
آیا بورنونا ائپ تاخا بئلرسن؟ 	2 	

قارماقلا چَنه‌سئنی دَله بئلرسن؟
آیا سنه دفه‌لرله یالوارار؟ 	3 	

سنئنله یوموشاق سؤزلر دانیشار؟
آیا سنئنله عهد باغلار کی، 	4 	

همئشه‌لئک سنئن قولون اولسون؟
آیا اونونلا دا، بئر قوشلا اوینادیغین کئمی، 	5 	

اوینایا بئلرسن؟
بوینونا ائپ باغلاییب اونو قیزلارین 

اوچون آپارا بئلرسن؟
آیا تاجئرلر اونو آلیب ساتارلار؟ 	6 	

آرالاریندا اونو بؤلوشَرلر؟
آیا دَرئسئنی چَنگل‌لرله، 	7 	

باشینی دا بالیقچی نشِترَلری ائله 
دولدورا بئلرسن؟

اَلئنی اوستونه بئر قوی؛ 	8 	
نه موبارئزه‌یه دوشه‌جیئنی تصوّور ات؛

اوندا بو ائشی بئر داها اتِمَزسن.
باخ، اونو توتماق ائستیه‌نئن اومئدی  	9 	

بوشدور؛
مگر اونون بئر گؤرونوشو آدامی ییخماز؟!
اونو اویاتماق اوچون هچ کئمده جسارت  	10 	

یوخدور.
بس کئم منئم قاباغیمدا دورا بئلر؟

کئم منه بئر شی ورئب کی، 	11 	
ائندی گرک گری قایتاریم؟

گؤیون آلتیندا اولان هر شی منئمدئر.
سؤزومو کَسمه‌یئب اونون عوضولرئندن، 	12 	

قودرتئندن و گؤزل گؤرونوشوندن 
دئیه‌جیم.

اونون ائکی‌قات زئرهِئنی کئم دِشه بئلر؟ 	13 	
ائکی چَنه‌سئنئن آراسینا کئم جئلوو 

تاخا بئلر؟

 40‏:​13–​41‏:13 اَیّوب



668

اوزونون قاپیلارینی کئم آچا بئلر؟ 	14 	
دئشلرئنئن اطرافی دهشتلی‌دئر.

کوره‌یی قوبهّ‌لی قالخانلارا اوخشاییر، 	15 	
بئربئرئنه مؤحکم باغلانیب.

بئربئرلرئنه او قدر یاخین باغلانیبلار کی، 	16 	
آرالارینا هاوا بله کچمز.

بئربئرئنه یاپیشیقدیرلار، 	17 	
بئربئرلرئنه اله یاپیشیبلار کی، اصلا 

آیریلمازلار.
آسقیراندا اود سیچراییر، 	18 	

گؤزلری سحر ائشیغی کئمی پار-پار یانیر.
آغزیندان آلوولو مشعل‌لر چیخیر؛ 	19 	

اود قورلاری سیچراییر.
بورنونون دِشئکلرئندن توستو چیخیر، 	20 	
الِه بئل قازان قایناییر، قامیش یانیر.

نفسئندن کؤمورلر کؤزه‌لئر، 	21 	
آغزیندان آلوو چیخیر.

قووّت اونون بوینوندا ساکئندئر، 	22 	
دهشت ده قاباغیندا اویناییر.

اَتئنئن قاتلاری بئربئرئنه یاپیشیب، 	23 	
اوستونه اله بئتئشئب کی، اصلا ترَپنَمَز.

اوره‌یی داش کئمی برَکدئر، 	24 	
دَیئرمانین آلت داشی کئمی برَکدئر.

قالخماغیندان گوجلولر تئتره‌یر؛ 	25 	
دهشتدن حالدان گِدَرلر.

قیلینج اونا یتِئشسه ده، فایداسیزدیر، 	26 	
نئزه، تئر، و مئزراق دا.

دمئری سامان چؤپو، بورونجو ده  	27 	
چوروموش اودون ساییر.

کامان اوخو اونو قاچیردا بئلمز؛ 	28 	
اونا آتیلان ساپاند داشلاری سامانا دؤنرَ.

دَیَنکَلری کولشَ چؤپو سانیر؛ 	29 	
مئزراقین ویییلتیسینا گولور.

قارنینین آلتی، ائتی ساخسی پارچاسی  	30 	
کئمی‌دئر،

پالچیق اوستوندن سورونن ائتی 
جیرجیر کئمی ائز قویور.

درئنلئکلری بئر قازان کئمی قاینادیر، 	31 	
دهنزی عطئر کوپونه دؤندَ‌رئر.

آرخاسیندا پارلاق بئر ائز بوراخیر؛ 	32 	
درئنلئیی ائنسان آغاردان ساچا اوخشادیر.

یر اوزونده تایی یوخدور، 	33 	
قورخوسوز بئر مخلوقدور.

هر اوجا شیی گؤرور؛ 	34 	
بوتون تکبّورلولره او پادشاه‌دیر.«

اَیوّب

�او زامان اَیوّب ربهّ جاواب ورئب 42 
ددی:

»بئلئرم، سن هر شیه قادئرسن، 	2 	
قصد اتدئکلرئنه مانع اولماق اولماز.

سوروشدون: “بو کئمدئر کی، 	3 	
معرئفتسئز سؤزلرله مشورتی قارالدیر؟”
دوغرودان دا کی، آنلامادیغیم شیلردن،
آغلیما سیغمایان عجایئبلردن دانیشدیم.
بویوردون: “ائندی قولاق آس، دانیشاجاغام؛ 	4 	

سندن سوروشاجاغام،
سن ده منه جاواب وره‌جکسن.”

سنئن حاقیّندا قولاقلاریملا اشئتمئشدئم، 	5 	
آمّا ائندی گؤزلرئم سنی گؤروب.

اونا گؤره اؤزومدن زَهلَم گدئر، 	6 	
تورپاقدا، کولون ائچئنده تؤوبه ادئرم.«

نتئجه
س���ون���را،  دئ���یَ���ن���دن  س����ؤزل����ری  ب���و  اَیّ����وب����ا  7 رب 
ضئدّئنه  سنئن  »قضبئم  ددی:  الِ��ئ��فَ��زه  ِ��ی��م��ان��ل��ی  ت
و ائ���ک���ی دوس���ت�ل�اری���ن���ی���ن ض���ئ���دّئ���ن���ه آل���وولان���ی���ب. 
چونکی سئز قولوم اَیوّب کئمی منئم حاقیّمدا 
دوغ������رو اولان������ی دِم���ه‌دئ���ن���ئ���ز. 8 ائ��������ن��������دی اؤزون������وز 
اوچون یدّی گامیش و یدّی قوچ آلیب قولوم 
اَیوّبون یانینا گدئن و اؤزونوز اوچون یاندیرما 
ق��ورب��ان��ی��ن��ی ت��ق��دئ��م ادئ�����ن. ق���ول���وم اَیّ������وب سئزئن 
اوچ���ون دوع��ا اتسئن. م��ن ده اون���ون دوعاسینی 
قبول ادئب، سئزئنله آخماقلیغینیزا گؤره رفتار 

ات��م��ه‌رم؛ چونکی سئز قولوم اَیّ��وب کئمی منئم 
حاقیّمدا دوغرو اولانی دِمه‌دئنئز.«

و  ب��ئ��ل��دَد  ش��واَخ��ل��ی  الِ��ئ��فَ��ز،  تیِمانلی  9 بله‌جه 
نعََماتلی صوفَر گدئب ربئّن اونلارا ددئکلرئنی 
اَیوّبون دوعاسینی قبول  یرئنه یتئردئلر؛ و رب 

اتدی.
ادن��دن  10 اَیوّب دوس��ت�لاری اوچ��ون دوع��ا 
س���ون���را، رب اون�����دان آل��ی��ن��دی��ق�لاری��ن��ی اون����ا گ��ری 
ق���ای���ت���اردی؛ رب اَیّ���وب���ا ب���وت���ون ق��اب��اک��ی م��ال��ی��ن��دان 
ائکی قات آرتیق مال- دؤولت وردی. 11 ایَوّبون 
ب���وت���ون ق����ارداش��ل�اری و ب���اج���ی�ل�اری و ب��وت��ون 
اَوّل����ک����ی آش����ن����الاری اون�����ون ی��ان��ی��ن��ا گ��ل��ئ��ب اوِئ���ن���ده 
اون��ون�لا چ���ؤرک یدئلر و اون���ون دردئ��ن��ه شرئک 
اول������دولار و ربّ���ئ���ن اون�����ون ب��اش��ی��ن��ا گ��ت��ئ��ردئ��ی��ی 
ب��وت��ون ب�ل�الاردان اؤت���ری اون��ا ت��س��لّ��ی وردئ��ل��ر. 

ه��ر بئری اون��ا بئر پ��ارچ��ا گ��وم��وش و بئر قیزیل 
گونلرئنی  آخ��ی��ر  اَیّ��وب��ون  12 رب  وردی.  حالقا 
اَوّل���ک���ی گ��ون��ل��رئ��ن��دن داه����ا چ���وخ ب��رک��ت��ل��ی ات���دی؛ 
دَوه‌س�����ی،   ۶٠٠٠ ق���وی���ون���و،   ١۴٠٠٠ اون�����ون 
دئ���ش���ی   ١٠٠٠ و  اؤک���������وزو،  ج�����وت   ١٠٠٠
اوغ��ل��و،  ی���دّی  13 اَیوّبون  ائ����دی.  وار  اشِ��ش��ه‌ی��ی 
آدی��ن��ی  14 بئرئنجئسئنئن  اول������دو.  ق���ی���زی  اوچ 
»قصِئعا«،  آدی����ن����ی  ائ��ک��ئ��ن��ج��ئ��س��ئ��ن��ئ��ن  »یمِئما«، 
اوچونجوسونون آدینی دا »قرِنِ‌هَپّوک« قویدو. 
15 بوتون اؤلکه‌ده اَیوّبون قیزلاری کئمی گؤزل 
اون��ل��ارا  آت������الاری دا  ائ������دی.  ی����وخ  ه���چ  آرواد 

قارداشلاری آراسیندا مئراث وردی.
16 بوندان سونرا ایَّ���وب ١۴٠ ائ��ل ی��اش��ادی و 
اؤولادلارینی و دؤرد نسئل اؤولادلارینی گؤردو. 
17 اَیوّب قوجالیب عؤموردن دویموش اؤلدو. 

